
ÚTDRÁTTUR  
	  

Í ljósi umræðunnar um aukið atvinnuleysi á Íslandi í kjölfar kreppunnar og afleiðingar 

þess að lægstu laun á Íslandi eru það lág að fólk hafi ekki mikinn hvata til að vinna, þá 

kviknaði hugmyndin að því að kanna viðhorf þeirra sem eru á atvinnuleysisbótum, sem 

gæti nýst til að skilja stöðuna betur til hagsbóta fyrir vinnumarkaðinn.     

 

Markmiðið með rannsókninni var að kanna hvað það er sem hvetur fólk til starfa. Mörg 

láglaunastörf eru í boði í dag en samt eru margir skráðir á atvinnuleysisskrá í stað þess að 

fara að vinna við láglaunastörf. Viðhorfskönnun var send til 400 Íslendinga á skrá 

Vinnumálastofnunar og Starfs á aldrinum 18 – 67 ára á tímabilinu 12. – 24. nóvember 

2014. Notast var við lýsandi tölfræði í framsetningu á niðurstöðum. Niðurstöður 

rannsóknarinnar leiddu í ljós að fólki fannst mest um vert að störfin sem sótt væri um 

væru áhugaverð; í öðru sæti voru launin, í þriðja sæti var að fyrirtæki gengi vel og ekki 

væri mikið um mannabreytingar. Í fjórða sæti kom nálægð við heimili og í fimmta sæti 

kom sveigjanleiki gagnvart einkalífi (t.d veikindi barna ofl). Af þeim 167 aðilum sem 

svöruðu hvaða menntun þau væru með voru 131 aðili sem voru með meiri menntun en 

grunnskólapróf. Einnig gaf viðhorfskönnun í skyn að fólki fyndist ekki nægilega há laun 

miðað við kjarasamninga til að fara út á vinnumarkaðinn og fólki fannst að það vantaði 

meira af störfum sem myndi hæfa þeirra þekkingu og kunnáttu.     

 

Fáar rannsóknir virðast vera um þetta málefni enn sem komið er og gætu frekari 

rannsóknir á þeim haft hagnýtt gildi fyrir atvinnulausa, starfsmenn vinnumarkaðarins og 

Vinnumálastofnun.   

 

Lykilorð:  Atvinnuleysi, Viðhorfskönnun, Láglaunastörf, Atvinnuleysisskrá, 

Lágmarkslaun, Atvinnuleysisbætur, Vinnumálastofnun, Starf 

ABSTRACT  
 
Given that unemployment has grown, since the Crisis in 2008 and the consequences  that 

the lowest salaries are not prompting people to start working, the idea of „What to do to 

help unemployed people to start working again“rose.  

 

The aim with the study was to try to understand what factors impact people most to start 

working again, for scholars and the staff of the employment services perhaps to find 

some solutions for the unemployed.  The study is to show what it is that motivates people 

to work. Many jobs with  lower income are beeing offered and yet there are so many 

people that are registered as unemployed instead of taking  the low incoming job.  A 

Survey was sent to 400 Icelanders that were registered unemployed at the age of 18 – 67 

and had no job on the period of 12th of November until the 24th of November 2014.  

  

Representation of the findings was put out in Descriptive Statics.  The Research showed 

that people thought that the job was interesting was in first place, the income was in 

second place, the third place, that the company was reliable and not to much changes in 

the human resources.  Fourth place the closeness to their homes, and fifth place that 

flexibility for privacy, such as sickness of the children and so forth. People were asked 

about their highest education and of the 167 persons that answered, 131 person had more 

education than primary school. The Survey also implied that people thought that the 

salaries for the low income job were not high enough compared to the collective 

agreement to go off the unemployment benefits and that there were not enough jobs for 

those, that had more and even higher education.   

 

Few research have been made on this subject and further research might have a practical 

impact for the unemployed, the labor and the Directorate of labour. 

 

Keywords: Unemployment, Survey, Low income jobs, unemployed, unemployment 

benefits, unemployment agencies. Jobs.  

FORMÁLI  
	  
Ritgerð þessi er lokaverkefni mitt í viðskiptafræði við Háskólann á Bifröst.  

Lokaverkefnið er 14 ECTS einingar af 180 ECTS eininga námi.  

 

Ástæða fyrir vali mínu á þessu efni er að ég hef brennandi áhuga á öllu sem snýr að 

starfsmannamálum og  langaði mig að kanna viðhorf einstaklinga á atvinnuleysisbótum, 

til hagsbóta fyrir fræðimenn og aðila vinnumarkaðarins og þeirra sem vinna að úrræðum 

atvinnulausra. 

 
Sérstakar þakkir fær leiðbeinandi minn Einar Svansson og Sigrún Lilja Einarsdóttir fyrir 

góð ráð og auðsýnda þolinmæði. Starfsfólki Vinnumálastofnunar vil ég þakka kærlega 

fyrir þeirra hluta í þessu ferli og síðast en ekki síst vil ég þakka fjölskyldu minni fyrir 

mikla þolinmæði og hvatningu.   

 
Ritgerðin er unnin í samræmi við reglugerð og almennar kröfur Háskólans á Bifröst 

varðandi lokaritgerðir til BS prófs. 

1    Inngangur  
	  

Skoski  heimspekingurinn og hagfræðingurinn Adam Smith sagði á 18. öld í bók sinni 

Auðlegð þjóðanna: „Vinnan er uppspretta allra þeirra lífsnauðsynja og verðmæta sem 

þjóðirnar nota til daglegra þarfa sinna og viðskipta“ (Stefán Ólafsson, 1996, bls.168).  

Starfið er í sjálfu sér mikilvægur þáttur í lífi hvers einstaklings.  Viðhorf til atvinnu hefur 

tekið stórkostlegum breytingum í tímanna rás. Kenningar Grikkja til forna voru þau að 

vinna væri bara ætluð þeim sem lægra voru settir í þjóðfélaginu, eins og þrælum og 

útlendingum.  Rómverjar voru á sama máli og töldu að hamingja fælist ekki í vinnusemi.  

Því var mikilvægi vinnunnar ekki hátt í metorðastiganum hjá þessum þjóðum en með 

tímanum breyttust þessi viðhorf til vinnunnar.  Um miðja 16. öld við siðaskiptin (við 

byltingu Lúthers  og Kalvíns innan kristninnar) kom fram nýr skilningur á því hvað væri 

Guði þóknanlegt í hversdagslífinu.  Flest þau viðhorf sem höfðu verið til vinnu, viðskipta, 

hagsýni og virði veraldlegra eigna breyttust. Kalvínisminn trúði því að gæði himnavistar 

hjá Guði færi eftir vinnusemi manna á jarðríki.  Gömlu viðhorfin til vinnunnar hurfu og 

kapítalisiminn fór að ryðja sér til rúms.  Áhersla varð á að safna auði og hafði þessi ríka 

áhersla á vinnusemi og hagsýni  þau  áhrif að miklar framfarir urðu í tækni og efnahag 

vestrænna þjóða  (Stefán Ólafsson 1996).   

Í upphafi ritgerðar er litið aðeins til fortíðar og sagt hver sjónarmið almennings til 

vinnunnar voru. Sagt verður frá helstu hugtökum og skilgreiningum sem að tengjast 

atvinnuleysinu. Reynt verður að koma með hvaða afleiðingar atvinnuleysi getur haft á 

fólk og helstu kenningar um hvað þarf til að hvetja fólk áfram í starfi sínu. Talað verður 

um lágmarkslaun og atvinnuleysisbætur, ásamt því að sett verður inn neysluviðmið frá 

umboðsmanni skuldara og rétt tiplað á launum atvinnuleysisbóta og láglaunastarfa í 

samanburði við neysluviðmiðin. Í öðrum kafla verður farið í fræðilega hlutann þar sem 

Þarfapýramídi Maslovs verður skoðaður og hann settur með til hliðsjónar til að sjá 

hvernig reynt er að sinna grunnþörfum mannsins í samhengi við þarfir hans. Í 3ja. kafla 

er viðhorfskönnunin í heild sinni og í 4 kafla eru settar fram niðurstöður ritgerðarinnar, 

pælingar höfundar og að lokum í kafla 5 eru viðaukar settir með.   

1.1  Rannsóknarspurningar  og  rannsóknarmarkmið  
	  

Tilgangur ritgerðarinnar er að finna út hvað hægt er að gera til að koma atvinnulausum 

aftur út á vinnumarkaðinn sem fyrst og finna út hvað veitir þeim mesta hvatningu þegar 

verið er að leita að starfi.  Í ljósi umræðunnar um aukið atvinnuleysi í kjölfar kreppunnar 

og afleiðingar þess að lægstu laun á Íslandi eru það lág að fólk hafi ekki mikinn hvata til 

að vinna, þá kviknaði hugmyndin að þessari rannsóknarspurningu: 

,,Hvað myndi hvetja atvinnuleitendur á bótum til þess að fara aftur út á 

vinnumarkaðinn? 

Viðfangsefnið er finna út hvort fólk velji fremur að vera atvinnulaust en að vinna í 

láglaunastörfum. Reynt verður að sýna fram á hver ástæða þess væri og hvað hægt væri 

að gera til að hvetja fólk til að fara frekar út á atvinnumarkaðinn. Mörg láglaunastörf eru í 

boði í dag en samt eru margir skráðir á atvinnuleysisskrá í stað þess að fara að vinna við 

láglaunastörf. Gæti það verið vegna þess að of lítill mismunur er á launum í 

láglaunastöðum og atvinnuleysisbótum eða er um að ræða skort eða áhugaleysi á 

láglaunastörfum?  Finnst fólki það vanvirðing að það sé að taka við störfum sem hentar 

ekki þeirra menntun? Ljóst er að sökum fjölda fólks sem er á atvinnuleysisskrá, þyrfti að 

rannsaka þetta betur og athuga hvað er hægt að gera varðandi þetta. Fáar rannsóknir 

virðast vera um þetta málefni enn sem komið er,(Jón Sigurður Karlsson 2010, Halla 

Karen Jónsdóttir 2012, Starfsgreinasamband Íslands 2013, Vilborg Þórey Styrkársdóttir 

2013 ofl)   en ljóst er að þörf er á að finna út hvernig stendur á þessu. Í rannsókninni 

verður gerð grein fyrir samanburði á lágmarkslaunum og atvinnuleysisbótum.   

 

1.2.    Rökstuðningur  fyrir  vali  á  viðfangsefni  

  
Árið 2008 þegar kreppan skall á, misstu margir atvinnu sína og fóru því á 

atvinnuleysisbætur. Mörg fyrirtæki hafa ekki náð að fóta sig aftur eftir þessa kreppu og 

því er margt hæft fólk á atvinnuleysisskrá. Rannsakanda fannst að miðað við fjölda þeirra 

sem eru á atvinnuleysisskrá, þá væru töluvert mörg störf sem auglýst eru en erfitt virðist 

vera að manna þær stöður. Í því ljósi væri verðugt viðfangsefni að skoða hvaða þættir 

gætu haft áhrif á atvinnuleitendur að fara út á vinnumarkaðinn aftur eftir að hafa verið á 

atvinnuleysisbótum.   

Rannsakandi vildi kanna hvað það væri sem hvetti fólk til starfa; hvort þetta væri 

spurning um virðingu, launakjör eða hvort atvinnuleitendur væru ef til vill jafnsettir með 

að vera áfram á atvinnuleysisbótum.  

 

1.3    Aðferðarfræði  rannsóknar  
	  

Ákveðið var að  hafa til hliðsjónar íslenska hvatningalistann eftir Arndísi Vilhjálmsdóttur 

(2010) sem að byggist á aðferðarfræði Kenneth A. Kovach sem lagði spurningalista fyrir 

starfsmenn og stjórnendur, þar sem  verkamenn voru beðnir að  nefna 10 vinnutengd 

hvatningaratriði sem þeim fundust mikilvægust (Kovach, 1987).  

1. Að vinnan sé metin til fullnustu (full appreciation of work done) 

2. Finnast ég hafður með í ráðum (feeling of being in on things) 

3. Samúðarfull hjálp með persónuleg vandamál (sympathetic help with personal 

problems) 

4. Starfsöryggi (job security) 

5. Góð laun (good wages) 

6. Áhugaverð vinna (interesting work) 

7. Stöðuhækkun og vöxtur innan skipulagsheildar (promotion and growth in the 

organization) 

8. Persónuleg tryggð gagnvart starfsmönnum (personal loyalty to employees) 

9. Góð vinnuaðstaða (good working conditions) 

10. Nærgætinn agi (tactful discipline) 

Útfrá rannsóknum Kenneths varð íslenski starfshvatningalistinn til eftir Arndísi 

Vilhjálmsdóttur og tengist hann ofangreindum  tíu vinnutengdum hvatningaaðferðum 

sem skipta máli en auk þessi  atriði sem eru hluti af spurningalista 

Lífsgildakönnunarinnar (European Values Study - Lífsgildakönnnin, e.d) en auk þess 

bætti Arndís við fleiri spurningum á grundvelli hvatningarkenninga. Íslenski 

hvatningalistinn átti að að henta til fyrirlagnar meðal starfsmanna í verkamannastörfum, 

þjónustustörfum, sérfræðistörfum og stjórnunarstörfum. „Spurningalistinn hefur þó ekki 

skýra kenningarlega skírskotun. Hann var fyrst og fremst byggður á mælifræðilegum 

grunni og fyrirliggjandi rannsóknum“. (Arndís Vilhjálmsdóttir 2010).  

 Eðlilegt er að spyrja hvort þessar spurningar eigi við í dag, þar sem augljóst er að 

vinnuafl nútíðarinnar vinnur við allt aðrar aðstæður en vinnuafl 20.aldar (tímabilið sem 

miðast við frá 1901 – 1999). Núna er til viðbótar við þetta fleiri starfstengdar hvatningar, 

svo sem menntun, starfsþróun og jafnvel árangurstenging launa.  

Höfundur setti sér það markmið að öðlast frekari og dýpri þekkingu á sviði 

starfsmannamála og muni geta nýtt sér þessar aðferðir til starfshvatningar. Við gerð 

ritgerðarinnar voru tekin opin viðtöl við ráðgjafa Vinnumálastofnunar í því skyni að hafa 

þekkingu þeirra og reynslu til hliðsjónar við gerð viðhorfskönnunar sem var síðan send út 

til fólks á atvinnuleysisskrá.  Viðhorfskönnunin (sem kemur fram í heild sinni í kafla 5 

viðauka) innihélt spurningar þar sem markmiðið var að fá fram lýsandi álit um ákveðin 

viðfangsefni.  

Notast var við megindlegar rannsóknaraðferð, og tekið var slembiúrtak þar sem könnunin 

var send á allt þýðið. Helsti annmarki rannsóknar er að erfitt er að framkvæma nákvæma 

rannsókn sökum tímaskorts og jafnvel kostnaðar, en þessi aðferð getur gefið nokkuð 

skýrar vísbendingar um viðhorf fólks. Nafnleynd getur jafnvel leitt til þess að svarendur 

séu opnari og hreinskilnari í svörun sinni. Gallinn gæti verið sá að hætta væri á að  sumar 

spurningar væru leiðandi eða að svarendur misskilji hugsanlega einstakar spurningar og 

svarliði.  

1.3.1.  Þátttakendur rannsóknar  
	  

Megindleg spurningakönnun var send út til 400 manna hóps bæði karla og kvenna, reynt 

var að hafa nokkuð jafnt hlutfall kynjanna. Ekki var send út viðhorfskönnun til erlendra 

aðila, þar sem ekki var sérstaklega verið að horfa til þeirra og kannski ekki allir með vald 

á íslenskri tungu. Um var að ræða þá  sem voru á skrá hjá Vinnumálastofnun og Starfi frá 

12. - 24. nóvember 2014 á aldursbilinu 18 – 67 ára. Þau voru valin með slembiúrtaki af  

Sviðsstjóra Vinnumálastofnunar, sem sendi út viðhorfskönnun í tölvupósti til þeirra. Þann 

17. nóvember var ítrekun send út, þar sem reynt var að fá sem besta svörun og var  

könnuninni lokað þann 24. nóvember.  

 
1.3.2.  Framkvæmd rannsóknar og aðgengi að gögnum 
	  

Byrjað var á að skoða nokkrar ritgerðir sem tengdust þessu málefni og var íslenski 

hvatningalistinn hafður til hliðsjónar við gerð spurningakönnunarinnar. Skoðaðar voru 

afleiðingar atvinnuleysis, líðan einstaklinga og fjölskyldulíf.     

Til að framkvæma rannsóknina var byrjað á því að hafa samband við Sviðsstjóra 

Vinnumálastofnunar og spurt hvort hægt væri að fá að senda viðhorfskönnun til 

atvinnuleitenda. Það reyndist ekki mikið mál, en bent var á að tala við ráðgjafa 

Vinnumálastofnunar áður en lengra væri haldið til að fá einhvern góðan grunn að 

spurningum fyrir viðhorfskönnunina. Rannsóknin var tilkynnt til Persónuverndar.   

Sviðsstjóri Vinnumálastofnunar sendi viðhorfskönnunina í formi tölvupósts til fólks á 

skrá hjá Atvinnumálastofnun og Starfs. Ítrekun var send út til þátttakenda til að fá sem 

besta svörun.    

 
1.3.3.  Greining gagna 
	  

Um hagnýtar rannsóknir var að ræða sem greindar voru með lýsandi tölfræði. Lýsandi 

tölfræði lýsir eiginleikum tölulegra gagna með miðsækni og dreifingu þeirra (Amalía 

Björnsdóttir, 2003). Svörun spurninganna var slegið inn í excel og notast var við töflur, 

stöplarit og kökurit til að varpa ljósi á réttmæti upplýsinga.   

1.3.4.  Staða rannsakanda innan rannsóknar og siðferðileg álitaefni 
 
Rannsakanda fannst þetta áhugavert efni, þar sem hann hefur lent í þeirri aðstöðu að 

verða atvinnulaus þar sem lausnirnar eru ef til vill ekki margar þegar kemur að því að 

fólk standi atvinnulaust. Tekið skal fram að rannsakandi er algjörlega óháður aðili og 

eingöngu var um að ræða áhuga á þessu málefni út frá eigin reynslu. Þekking 

rannsakanda á efni ætti að hafa jákvæð áhrif á spurningalista en getur einnig haft neikvæð 

áhrif á hversu opinn rannsakandi er fyrir öðrum spurningum, þar sem hann hefur jafnvel 

fyrirfram mótaðar skoðanir á þessu efni.   

Rannsakanda langaði að skoða hvað væri til í þeim orðrómi um að fólk notfærði sér 

atvinnuleysisbætur fremur en að fara í láglaunastöður, sérstaklega ef það kæmi ef til vill 

betur út fjárhagslega. Þeir einstaklingar sem eru ekki í vinnu, þurfa ekki að ferðast milli 

heimils og vinnustaðar og þar af leiðandi sparar það ferðakostnað, svo sem fargjöld í 

strætó eða bensínkostnað, svo eitthvað sé nefnt. Einnig má nefna að viðkomandi hafi þar 

af leiðandi meiri tíma með börnunum og þurfi ekki að senda þau í leikskóla eða á 

skóladagheimili að skóla loknum.   

Svo mætti einnig minnast á meðlagsgreiðendur, sem eru ef til vill að greiða meðlög af 

fleiru en einu barni. Ef þeir eru með atvinnu er stór hluti launa þeirra tekinn upp í 

meðlagsgreiðslur og segja má að fólk sé þá með enn lægri upphæðir sem þeir hafa í sinn 

vasa. En atvinnuleysi getur einnig haft aðrar afleiðingar. Þeir sem eru atvinnulausir geta 

strítt við andleg veikindi svo sem þunglyndi. Það kann ekki að nýta sér þann aukatíma 

sem það hefur og á erfitt með að skipuleggja sitt daglega líf. Sumir koma sér í svarta 

vinnu og fá þar af leiðandi mun hærri laun en þeir sem eru löghlýðnir borgarar. Það mætti 

athuga hvort að það sé ekki eitthvað hægt að gera til að koma í veg fyrir að fólk nýti sér 

atvinnuleysisbætur til framdráttar á svartri vinnu og hvort ekki sé hægt að  koma fólki 

fyrr út á vinnumarkað með því að hækka lágmarkslaunin.  Auka mætti störf í 

þjóðfélaginu þar sem það vantar mikið af nýjum störfum og einnig mætti endurskoða 

hvers konar menntunar krafist sé í viðkomandi störf.   

2.    Fræðilegur  bakgrunnur  
	  

Í þessum kafla verða tekin fyrir helstu hugtök og skilgreiningar sem tengjast atvinnuleysi, 

virkri atvinnuleit, starfshvatningu, þarfakennningar og líðan einstaklings og fjölskyldu 

þegar atvinnuleysið bankar að dyrum.  Til að svara rannsóknarspurningunni var byrjað á 

því að skoða veraldarvefinn til að leita upplýsinga og var helst notast við fræðigreinar 

sem voru á skemman.is ásamt ýmsum upplýsingum sem teknar voru af heimasíðum 

Vinnumálastofnunar (vinnumalastofnun.is), Umboðsmanni skuldara (ums.is) og 

Hagstofunni (hagstofan.is).   

 
2.1.  Hugtök og skilgreiningar 
	  

Hér á eftir koma nokkrar helstu skilgreiningar sem höfundur telur að þurfi að koma fram 

til að varpa ljósi á efni og markmið rannsóknarinnar.   

 

2.1.1  Atvinnuleysi 
	  

Fjöldi atvinnulausra heimila samkvæmt Alþjóða vinnumálastofnuninni (ILO) voru 20 

milljónir á árinu 2013. Árið 2012 var fjöldi atvinnulausra 197 milljónir. Spáð er að fjölda  

atvinnulausra muni fjölga um 5,1 milljón á árinu 2013 og 3 milljónir árið 2014. Einna 

mest hefur kreppan herjað á evrusvæðinu og er það vegna mikillar skuldsetningar ríkja og 

ávöxtunarkröfur sem ríkin standa ekki undir. Þetta ástand hefur orðið til þess að um 

jafnvægisleysi er að ræða á heimsvísu, ekki bara á evrusvæðinu (Evrópuvaktin, 2014). 

Þegar hafa erfiðleikar steðjað að í efnahagsmálum hér á landi og í kjölfarið hafa stofnanir 

og fyrirtæki þurft að draga saman seglin, ýmist með fækkun vinnustunda eða með 

uppsögnum starfsmanna. Árið 1956 tókst Alþýðusambandi Íslands að semja við 

atvinnurekendur og stjórnvöld um stofnun Atvinnuleysissjóðs. Frá 1993 hefur réttur til 

atvinnuleysisbóta verið almennur en var fram til þess tíma afmarkaður gagnvart 

félagsmönnum í almennu stéttarfélögunum innan ASÍ. Þegar reynt hefur á þessi  

mikilvægu réttindi hefur stundum borið á góma sú umræða að þeir sem missa vinnuna 

hafi einnig misst viljann til að stunda launaða vinnu og að einstaklingar festist í því að 

vera á atvinnuleysisbótum (Alþýðusamband Íslands, 2011).     

Í kjölfar kreppunnar sem varð á Íslandi í október 2008 varð mikil aukning á atvinnuleysi.   

Tölur um atvinnuleysi frá nóvember 2007 til nóvember 2014 staðfesta þetta. Sjá 

neðangreinda töflu.   

TAFLA	  1.	  FJÖLDI	  ATVINNULAUSRA	  Í	  NÓVEMBERMÁNUÐI	  2ÖÖ7-‐2014	  

Mánuður	  og	  ár	   Fjöldi	  atvinnulausra	   Skráð	  atvinnuleysi	  í	  prósentum	  
nóv.07	   1.321	   0,80	  
nóv.08	   5.445	   3,30	  
nóv.09	   13.357	   8,00	  
nóv.10	   12.363	   7,70	  
nóv.11	   11.348	   7,10	  
nóv.12	   8.562	   5,40	  
nóv.13	   6.525	   4,10	  
nóv.14	   5.430	   3,30	  

 

 Í nóvember 2007 var að meðaltali yfir allt landið, óháð kyni, búsetu og aldri 1321 manns 

atvinnulausir eða 0,8%  og mælingar í nóvember 2008 eftir að kreppan skall á sýndu að 

alls voru 5445 atvinnulausir eða 3,3%. Í nóvember 2009 voru alls 13.357 manns 

atvinnulausir eða 8% og  hafði atvinnuleysi þá náð nýjum hæðum.  Frá nóvember 2010 

fór aftur að lækka tala atvinnulausra og fór atvinnuleysi þá niður í 7,7% og þá voru alls 

12.363 manns atvinnulausir.  Síðustu mælingar sem skráðar eru hjá Vinnumálastofnun 

eru  í nóvember 2014 og segir þar að heildarfjöldi atvinnulausra óháð, kyni, aldri og 

búsetu sé 5430 manns  (Vinnumálastofnun, e.d-b).  

 

2.1.2.  Virk atvinnuleit 

 

Efnahags- og framfarastofnunin (OECD) segir að mikilvægt sé að halda fólki í atvinnuleit 

sem virkustu til að auka starfsmöguleika þeirra. Til að hafa rétt á aðstoð og fá fleiri 

tækifæri til að auka atvinnumöguleika sína og fá framfærslu sína af atvinnuleysisbótum 

þarf einstaklingur að vera í virkri atvinnuleit. Skilgreiningar Alþjóðavinnumálastofnunar 

(ILO) á grundvallarhugtökum um vinnumarkað er fylgt af Hagstofu Íslands (e.d-b). 

Atvinnan er þá skilgreind sem:  „Hvers konar vinna gegn endurgjaldi í peningum eða 

fríðu, ólaunuð aðstoð við fyrirtæki eigin fjölskyldu, ólaunuð vinna við byggingu eigin 

íbúðarhúsnæðis eða framleiðslu til eigin neyslu“ (Hagstofa Íslands, e.d-b).  

Vinnumarkaðsrannsóknir sem eru unnar í löndum Evrópusambandsins hafa orðið til þess 

að hægt er að bera saman niðurstöður milli landa (Hagstofa Íslands, e.d-c). Atvinnulausir 

eru þeir sem voru ekki í vinnu í síðustu viku frá mánudegi til sunnudags og kallast það 

viðmiðunarvika. Atvinnulausir verða að geta hafið störf hálfum mánuði frá því að starf 

býðst og þeir verða að uppfylla ákveðin skilyrði um að hafa verið í virkri atvinnuleit á 

síðastliðnum mánuði eða hafa fundið starf, sem hefst innan næstu þriggja mánaða. 

(Hagstofa Íslands, e.d-a). Starfandi á vinnumarkaði teljast þeir sem höfðu unnið að 

lágmarki klukkustund í viðmiðunarviku eða voru  ekki við störf sem þeir að jafnaði unnu 

við.   

Þegar um fæðingarorlof er að ræða telst viðkomandi bara vera fjarverandi frá vinnu, þó 

viðkomandi muni ekki snúa aftur til sama starfs. Vinnuafl er skilgreint sem allir þeir sem 

eru atvinnulausir og þeir sem eru í vinnu. Þegar fundin er út atvinnuþátttaka þá er hlutfall 

vinnuafls reiknað út miðað við heildarmannfjölda (Hagstofa, e.d-a). Sá hluti hóps sem er 

utan við vinnumarkað en vildi vera í vinnu er ekki innan skilgreiningar Hagstofunnar. 

Í lífi hvers einstaklings er atvinna mjög mikilvægur þáttur.  Atvinna og atvinnuleysi getur 

verið stór hluti af sjálfsmynd einstaklinga út á við.  Einstaklingar meta sig oft frá starfi 

sínu og efnahag. Ef um tímabundið atvinnuleysi er að ræða hefur það strax áhrif á 

fjölskyldulífið og ef um langvarandi atvinnuleysi er að ræða, getur það leitt til 

samfélagslegra erfiðleika  (Matthías Halldórsson, 2008).   

Eitt mikilvægasta og mest umrædda hugtakið í mannauðsstjórnun er Starfshvatning (e. 

motivation). Hvatning getur að margra mati haft áhrif þegar einstaklingar þurfa að velja 

um það hvað þeir ætla að gera og hversu mikið þeir eru tilbúnir til þess að leggja á sig 

(Hughes o.fl., 2006). Störf sem teljast áhugaverð og spennandi geta fært ákveðna 

lífsfyllingu. Á hinn bóginn geta leiðinleg og minna krefjandi störf dregið úr áhuga á 

vinnuframlagi og haft áhrif á líkamlega og andlega heilsu (Fisher, 1993). Hvernig best er 

að hvetja starfsmenn hefur verið viðfangsefni stjórnenda um langt skeið og hefur 

þekkingin á því sviði verið að aukast og þróast frá því að fyrstu kenningar um 

starfshvatningu komu fram á sjónarsviðið (Brooks, 2003).   

Það hafa komið fram margvíslegar kenningar um hvatningu í gegnum tíðina og er erfitt 

að benda á einhverja eina sem er öðrum fremri. Allar veita þær nýja sýn í mannlega 

hegðun (Mathis og Jackson, 1997).   

Rannsakendur hafa deilt um hagnýtingu þessara kenninga, meðal annars vegna breytts 

starfsumhverfis. Þá hefur komið í ljós að þeir stjórnendur sem þekkja til fleiri kenninga 

virðast líklegri til þess að velja rétta nálgun miðað við aðstæður. Stjórnendum er 

nauðsynlegt að þekkja vel til starfshvatakenninga samkvæmt Hughes o.fl. (2006). Fyrst 

skulum við skoða skilgreiningu Stephan P. Robbins (2003). Að hans mati var 

starfshvatning afl sem viðhéldi hegðun starfsmanns til að leggja sitt af mörkum til að 

uppfylla markmið fyrirtækisins.   

Kanfer (1990) skilgreindi hvatningu sem allt það sem veitti stöðugleika, kraft og stefnu í 

hegðunina. Til að hvetja fólk áfram verður að skilja hegðun fólks og hvað það er sem 

drífur það áfram. „Hvatningu má skilgreina sem þríþætt afl; þ.e orka sem kemur 

einhverju af stað, orka sem stýrir hegðun fólks í átt að ákveðnum aðstæðum og að lokum 

sú orka sem leitast við að halda settum markmiðum. Þá deila fræðimenn gjarnan um það 

hvar þessi kraftur eigi rætur sínar. Flestir fræðimenn eru sammála um það að hvatning 

krefjist löngunar til þess að gera eitthvað, þ.e hæfileika til þess að gera eitthvað og að 

hafa markmið. Hvatning á sér rætur í mannlegum þörfum og getur því reynst flókið 

viðfangsefni.  Það er mjög misjafnt hvað það er sem hvetur fólk áfram og það er ekki til 

nein ein lausn í því viðfangsefni að hvetja alla starfsmenn til dáða“ (Riggio, 2003). 

 

2.2.  Kenningar um starfshvatningu og þarfakenningar 
	  

Í mannauðsstjórnun er eitt mest umrædda hugtakið starfshvatning. Hvað hvetur 

einstaklinga til að leggja sig fram í starfi? Upplifun á vinnustað getur haft mikil áhrif á 

almenna líðan, m.a þar sem starfsmenn eyða um helmingi vökustunda sinna á vinnustað.  

Starfstengd hvatning er fyrst og fremst byggt á tilfinningu eða viðhorfi fólks, skv 

skilgreiningu Pinders (2008) og er eðlilegt að mæla hana sem viðhorf og því er 

mælitækið í formi spurningalista. 

Rannsóknir hafa leitt í ljós þá niðurstöðu að sterk tengsl séu á milli starfshvatningar og 

starfsánægju og hafa margir fræðimenn skrifað um þessi tengsl (sjá m.a; Hughes, Ginnet 

og Curphy, 2006; Kreitner, Kinicki og Buelens, 2002).   Þeir segja að starfsánægja komi 

við sögu i flestum starfshvatakenningum og greinilega sé um náskyld hugtök að ræða.  

Starfsánægja skapist vegna uppfylltra þarfa og væntinga einstaklinga í gegnum hvatningu, 

þar sem ákveðnum markmiðum er náð.  Kenningar um starfshvatningu og þarfakenningar 

eru leiðbeinandi og skýra aðferðir og hvataþætti sem efla starfsánægju (Brooks, 2003).   

Ánægður starfsmaður skilar meiri afköstum en óánægður starfsmaður. Starfshvatningu er 

hægt að  flokka í þarfakenningar, hegðunarkenningar, starfshönnunarkenningar og 

skynsemiskenningar (Riggio, 2003). Hér á eftir kemur betri útskýring á viðkomandi 

kenningum.   

 

2.2.1  Þarfakenningar (e. need theories) 
	  

Tveir þekktustu fræðimenn á sviði þarfakenninga, Maslow (1954) og Alderfer (1969), 

halda því fram að þörfum sé raðað frá hinum lægstu grunnþörfum til hinna hærri þarfa, 

eins og þörfina fyrir viðurkenningu.   

McClelland (1975) tilgreinir þrjár þarfir í gegnum afrekshvatakenningu sína (e. 

Achievement motivation theory). Það er þörfina til afreka, þörfina fyrir vald og þörfina 

fyrir tengsl. McClelland telur að þessar þarfir séu mikilvægar í starfshvatningu. Hann 

telur að þetta sé hægt að mæla með prófi sem nefnist Thematic Apperception Test. Það 

sem kenning McClelland hefur kannski fram yfir kenningar Maslow og Alderfer og er 

ólík þeim á þann hátt, er það að hans kenning hefur verið notuð á vinnustöðum til þess að 

efla starfshvatningu (Riggio, 2003).  

  



	  

	  

	  20	  

Lífsfylling 

Þörf fyrir sjálfsvirðingu 
og virðingu annarra 

Þörf fyrir félagsskap og ást 

Öryggisþarfir 

Líkamlegar þarfir 

2.2.2.  Þarfakenning Maslow (1954): 

 

Þekktasta og vinsælasta starfshvatningakenning sem komið hefur fram er kenning 

Abraham Maslow.  Hann var bandarískur sálfræðingur sem setti fram þarfakenningu sína 

(e. Hierarchy and needs of theory) árið 1954. „Hann segir fólk hvatt áfram af fimm 

grunnþörfum sem eru líffræðilegar þarfir, öryggisþarfir, félagslegar þarfir, þarfir tengdar 

viðurkenningu og að lokum þarfir tengdar sjálfsbirtingu. Þessar þarfir setti Maslow fram í 

fimm þrepa pýramída sem er kallaður þarfapýramídi Maslow. (Ólafur Heiðar Harðarson, 

2009).	  

	  

MYND	  1.	  ÞARFAPÝRAMÍDI	  MASLOWS.	  FRAMSETNING	  HÖFUNDAR	  (RIGGIO,	  2003;	  ROBBINS,	  2005)	  

	  

Þessar fimm grunnþarfir fela í sér drykk, mat, svefn, kynlíf og súrefni. Andlegt og 

líkamlegt öryggi, þar sem hlutir eins og ástúð, viðurkenning, vinátta og að tilheyra 

einhverjum skipta máli. „Þarfir tengdar viðurkenningu fela í sér þörf fyrir sjálfsvirðingu, 

sjálfsstjórn, virðingarstöðu, árangur, athygli og orðstír. Þarfir tengdar sjálfsþróun fela í 

sér þörf fyrir það að nýta alla möguleika til að ná markmiðum sínum, því sem manni 

langar til þess að gera, þroskast og nýta hæfileika sína til fullnustu“ (Ólafur Heiðar 

Harðarson, 2009). 

Þessum fimm grunnþörfum er skipt í æðri og lægri þarfir.  Þegar búið er að fullnægja 

lægstu þörfinni sem gæti verið umbun, starfsöryggi og laun, þá er hægt að fara að vinna í 

því að fullnægja næstu þörf og svo koll af kolli. Æðri þörfunum þremur er fullnægt af 

einstaklingunum sjálfum, þættir eins og aðstæður, þroski og misjöfn þekkingarþörf 

einstaklinga, samkvæmt Maslow (Hughes o.fl., 2006; Maslow, 1954; Riggio, 2003; 

Robbins, 2005). 

Ýmsar skoðanir eru á  þarfakenningu Maslow og margir stjórnendur gefa kenningunni 

háa einkunn og nota hana sem tæki á vinnustað til þess að hvetja starfsfólk (Robbins, 

2003). Þessi starfshvatakenning ásamt öðrum hafa verið gagnrýndar, þar sem talið er að 

þær henti misvel menningu mismunandi þjóða. Þarfapýramídi Maslows er bandarískur 

líkt og margar starfshvatakenningar og tengist því þeirri menningu sem þar er að finna 

(Robbins, 2005). Margir telja að þarfapýramídinn bæti ekki hvatningu og er helst 

gagnrýnt að ekki sé hægt að spá fyrir um hvatningu eða frammistöðu í starfi. (Riggio 

2003) Ef stjórnendur fyrirtækja ætla að nota þarfakenningu Maslows til hvatningar fyrir 

starfsmenn sína, þurfa þeir að vita á hvaða þrepum starfsmenn eru staddir og tryggja að 

lægri þörfum sé  fullnægt.  (Hughes o.fl., 2006; Riggo, 2003).   

 

2.2.3.  ERG-Kenning Alderfer (1969): 
	  

 Alderfer endurbætti kenningu Maslow (1954) til að koma í veg fyrir vandamálin sem 

komu þar upp.  Kenning Alderfers segir að grunnþarfirnar séu þrjár talsins en ekki fimm 

eins og í kenningu Maslow. Grunnþarfirnar samkvæmt Alderfer eru: tengslaþörf, (e. 

Relatedness) tilvistarþörf (e. Existence) og vaxtaþörf (e. Growth). Tilvistarþörfin er 

þörfin fyrir fæði, húsaskjól og öryggi og er sambærileg fyrsta og öðru þrepi grunnþarfa 

Maslows, öryggisþarfa og líkamlegra þarfa. Þörfin til að eiga í samskipum við aðra, finna 

fyrir eftirtekt og öryggi er tengslaþörfin sem samsvarar fjórða þrepi Maslows 

(félagsþörfinni). Síðust er vaxtaþörfin og í henni felst persónulegur þroski einstaklingsins. 

Þetta samsvarar fjórða og fimmta stigi í þarfakenningu Maslows, þ.e. viðurkenningaþörf 

og sjálfsbirtingu (Hughes o.fl., 2006). ERG- kenning Alderfer gerir ráð fyrir því að 

hegðun einstaklinga geti stafað af fleiri en einni þörf í einu.  Hægt er að klára verkefni á 

framúrskarandi hátt, þó tilvistarþörfin sé ekki uppfyllt fullkomlega.  „Alderfer og Maslow 

eru sammála um það að grunnþarfirnar skipti mestu máli, þar til þeim er nokkurnveginn 

fullnægt. Þegar tengslaþörfum er nokkuð vel fullnægt, þá taka vaxtaþarfir við. Samkvæmt 

ERG-kenningu Alderfer þá eykst þörfin á að fullnægja lægri þörfum ef erfitt er að 

uppfylla æðri þarfir. Þá getur einstaklingur fært sig niður um þrep, en samkvæmt 

kenningu Maslow er einstaklingurinn fastur á þrepinu, þar til  þörfin er uppfyllt. (Hughes, 

Ginnett og Curphy, 2006). Fræðimönnum líst betur á ERG-kenningu Alderfers, þar sem 

gert er ráð fyrir einstaklingsmun og að fólk geti aðlagast með því að fara í neðri þrep, ef 

ekki hefst að fullnægja æðri þörf. Þarfir starfsfólks eru mismunandi en ekki víst að þær 

séu innbyggðar í mannlegt eðli (Hughes o.fl., 2006). 

 

2.3.  Atvinnuleysi og afleiðingar þess 
	  

Töluvert hefur verið skrifað um atvinnuleysi og afleiðingar þess á Íslandi.( Rannsóknir 

sýna mikilvægi þess að atvinnulausir viðhaldi virkni með ýmsum aðferðum, svo sem með 

námi, ráðgjöf,starfsþjálfun og hafi traust félagslegt net, svo eitthvað sé nefnt. (Nanna 

Bára Maríasdóttir, 2010;Jón Sigurður Karlsson, 1992; Tryggvi Þór Herbertsson 2005,ofl.)   

Aukið atvinnuleysi hefur mikil áhrif á samfélagið í heild sinni. Þá dragast tekjur saman 

hjá einstaklingum og þar af leiðandi minnkar það skatttekjur hjá ríki og sveitarfélögum. 

Aukin útgjöld verða vegna fjárhagsaðstoðar frá sveitarfélögunum og vegna greiðslu 

atvinnuleysistrygginga, auk þess sem hópur einstaklinga sem þurfti ekki áður 

fjárhagsaðstoð þarf á henni að halda.   Þeim mun lengri tími sem atvinnuleysi varir þá 

lengjast þau tímabil þar sem sveitarfélögin verða að veita aðstoð, samanborið við þegar 

efnahags og atvinnuástandið er eðlilegt.  Sveitarfélögin geta sett sér ákveðnar reglur um 

fjárhagsaðstoð á grundvelli laga um félagsþjónustu sveitarfélaga nr 40/1991 og getur 

verið munur á milli sveitarfélaga hversu mikil fjárhagsaðstoð er veitt og má því segja að 

tekjulega sitji ekki allir við sama borðið. (Guðný B. Eydal, 2009; Stefán Ólafsson, 1999). 

Atvinnuleysi hefur ýmsar afleiðingar fyrir einstaklinga og snúa ekki eingöngu að 

fjárhagslegu hliðinni, heldur einnig félagslegu, sálrænu og líkamlegu hliðinni og getur 

birst á mismunandi hátt hjá hverjum og einum. Segja má að persónubundið er hvernig 

atvinnuleysi kemur fram hjá einstaklingi, snýr það að mörgum þáttum, svo sem kyni, 

aldri og aðstæðum hvers og eins á þeim tímapunkti þegar atvinnuleysið skellur á. 

Atvinnuleysi veldur því að samdráttur tekna getur verið verulegur, sjálfsvirðing og 

sjálfsmat minnkar og miklar breytingar geta orðið á fjölskyldulífinu. Þetta getur einnig 

leitt til heilsutaps hjá fólki, bæði líkamlega og andlega.  (Guðbjörg Linda Rafnsdóttir og 

Helena Jónsdóttir. 2009).   

Þegar samanburður er gerður við fólk með atvinnu,  koma frekar fram einkenni um 

framtaksleysi,  þunglyndi, kvíða og eirðarleysi  hjá þeim sem eru atvinnulausir. Einnig 

getur komið fram aukin neysla vímuefna og áfengis og virðist það aukast við langvarandi 

atvinnuleysi (Halldór S. Guðmundsson, 2008; Halldór K Júlíusson, 1994). Rannsóknir 

sýna að þeir sem eru atvinnulausir leggjast oftar inn á sjúkrahús og fara oftar til læknis.  

Komið hafa fram vísbendingar um tengsl milli nýskráningu öryrkja og fjölgun 

atvinnulausra hér á landi  (Sigurður Thorlacius og Stefán Ólafsson, 2008).   

Samkvæmt yfirlitsrannsókn sem Nanna Bára Maríasdóttir (2010) gerði um atvinnuleysi 

og afleiðingar þess og skoðaðar eru út frá nokkrum sjónarhornum svo sem félagslegum 

áhrifum, fjárhagslegum áhrifum og heilsufarslegum áhrifum kom í ljós að best væri að 

veita atvinnulausum og fjölskyldum þeirra ráðgjöf og stuðning ásamt því að benda á að 

aðilar sýni  samstöðu og samhug og sýni atvinnulausum vinsemd og virðingu.  Einnig eru 

skoðuð áhrif atvinnuleysis á fjölskyldur og samfélagið eins og það leggur sig.   

Segja má að persónubundið er hvernig atvinnuleysi kemur fram hjá einstaklingi á þeim 

tímapunkti þegar atvinnuleysið skellur á.   

Atvinnuleysi getur dregið úr tengslum atvinnulausra við annað fólk. Þegar atvinnumissir 

verður, breytast öll dagleg samskipti við þá sem voru t.d samstarfsfélagar og 

viðskiptavinir.  En það eru ekki einu samskiptin sem breytast. Öll samskipti breytast og á 

hinn atvinnulausi erfiðara með að skilgreina sig eða staðsetja sig með vinnufélögum á 

sama hátt og áður og það getur leitt til félagslegrar einangrunar.(Jón Björnsson 1994), 

(Guðbjörg Linda Rafnsdóttir og Helena Jónsdóttir. 2009). 

Á tímabili þegar atvinnuleysi var mikið í Bretlandi voru gerðar rannsóknir á afleiðingum 

atvinnuleysis. Í ljós kom að atvinnuleysi jók hættu á sambandsslitum og hjónaskilnuðum 

og var meiri hætta á skilnuðum ef karlmaðurinn var atvinnulaus. Nokkrar skýringar hafa 

verið settar fram vegna þessa og var sagt að óstöðugur fjárhagur og andleg heilsa þeirra 

atvinnulausu verða verri en áður. Þunglyndi eykst og geta stöðugar áhyggjur og 

svefnleysi valdið þeim. Ef um lækkað sjálfsmat og litla sjálfsvirðingu er að ræða, getur 

það valdið erfiðleikum í samböndum og einstaklingurinn bregst við öðruvísi en áður  

(Blekesaune, 2008).   

Fjölskyldulíf verður strax fyrir áhrifum af tímabundnu atvinnuleysi en þegar það er orðið 

langtímaatvinnuleysi skapar það samfélagslega erfiðleika (Ólafur O. Jónsson, 1994; Pétur 

Pétursson, 1994; Félags- og tryggingamálaráðuneyti, 2009d; Halldór S. Guðmundsson, 

2008; Halldór K Júlíusson, 1994; Guðbjörg A. Jónsdóttir  og Stefán  Ólafsson ,1993).     

Oft getur tekið langan tíma að vinna úr áföllum og áhrifum þeirra, sérstaklega þegar er 

ekki hægt að benda á einhvern einn aðila sem tekur á sig ábyrgð geranda. Félagsleg staða 

og sjálfsmynd versnar og  mikil óvissa er ríkjandi.  (Félags- og tryggingamálaráðuneyti, 

2009d).  Árelía E. Guðmundsdóttir (2008) tekur undir þetta sjónarmið og fjallar í 

kjölfarið um álag sem skapast við atvinnumissi. Áhersla hennar er á að sorg og streita séu 

eðlilegar tilfinningar. Ekki þarf atvinnleysi alltaf að vera neikvæð upplifun.   

Kristín E. Pétursdóttir (2010) rannsakaði viðhorf atvinnulausra kvenna sem reyndu að líta 

á atvinnuleysið sem tækifæri og  jákvæða upplifun þrátt fyrir erfiðleikana sem því fylgdi.  

Rannsóknir Halldórs S. Guðmundssonar (2008) sýna fram á að langtímaatvinnuleysi 

hefur neikvæðar afleiðingar á einstaklinginn sem verður fyrir atvinnumissi og fjölskyldur 

þeirra. 

 

2.3.1.  Efnahagslegar afleiðingar 
	  

Í þessum kafla er fjallað um hvaða afleiðingar atvinnuleysi hefur á fjárhagslega stöðu 

einstaklinga og hver áhrif þess eru á hinn atvinnulausa og fjölskyldu hans. Fjárhagslegar 

afleiðingar atvinnuleysis geta verið miklar því oft er töluverður munur milli launa og 

atvinnuleysisbóta. Afkoma heimilanna ræðst af tekjum, eignum og skuldum og hvernig 

þessir þættir hafa áhrif hver á annan (Félags- og tryggingamálaráðuneyti, 2009a).   

Rannsókn Guðbjargar A. Jónsdóttur og Stefáns Ólafssonar (1993) var gerð í kjölfar 

aukins atvinnuleysis árið 1993. Aðstæður atvinnulausra einstaklinga voru rannsakaðar og 

sýndu niðurstöður að því lengur sem atvinnuleysi varir, þeim mun meiri líkur á 

fjárhagserfiðleikum og erfiðara sé að ná endum saman í heimilisrekstri. Einstaklingar sem 

höfðu verið án vinnu í meira en ár höfðu oft aðlagast, selt eignir og dregið úr útgjöldum.   

Atvinnuleysi hefur mikil áhrif á líðan einstaklinga og kom í ljós að atvinnuleysi hefði 

mikil áhrif á líðan einstaklinga. 15% svarenda áttu í meiri erfiðleikum með að standa 

frammi fyrir vandamálum sínum og leysa þau. Frekar voru nefnd fjárhagsvandræði og 

slæmt atvinnuástand frekar en að um geðrænar og líkamlegar afleiðingar atvinnuleysis 

væri um að ræða. 

Velferðarvakt Félags- og tryggingamálaráðuneytisins (2009a) komst að þeirri niðurstöðu 

að hámarki atvinnuleysis væri ekki náð árið 2009 og að því væri mikilvægt að sjá til þess 

að atvinnulausir fengju stuðning og fjárhagsráðgjöf. Einnig þurfti að huga að því að 

einstaklingar myndu ekki festast í bótakerfinu og myndu lenda í gildrum slæmrar afkomu 

um langa tíð. Í áfangaskýrslu velferðarvaktarinnar kom fram að ef vilji væri til að greiða 

útgjöld, þá þyrfti skuldsetning og greiðslugeta ekki að haldast í hendur og hægt væri að 

nota sérstök úrræði til aðstoðar heimilanna. (Félags- og tryggingarmálaráðuneytið, 

2009a).   

Mörg heimili voru eftir hrun í fjárhagserfiðleikum vegna kreppu og stór hluti skuldanna, 

voru vegna íbúðalána, námslána, yfirdráttar og bílalána en skammtímaskuldir vógu einnig 

þungt.   Helstu ástæður þeirra sem leita aðstoðar vegna fjárhagserfiðleika voru taldar vera 

skertar atvinnutekjur eða atvinnumissir. Greining á aðstæðum heimilanna þarf líklega að 

vera betri til að meta greiðslugetu þeirra. Kostnaður samfélagsins vegna atvinnuleysis 

hefur undanfarið verið mikill bæði í dag og í fyrirséðri framtíð (Félags- og 

tryggingamálaráðuneyti, 2009a).   

Stýrihópur velferðarvaktarinnar segir nauðsynlegt að koma mikið skuldsettum heimilum 

til aðstoðar og miðast flest úrræðin við að aðstoða þá sem verst eru staddir, en reynt er að 

finna lausn til að koma til móts við sem flesta (Félags- og tryggingamálaráðuneyti, 

2009a). Stofnaður var af Borgarráði Reykjavíkur starfshópur fagaðila sem samanstóð af 

borgarráðsmönnum og starfsmönnum borgarinnar. Hópurinn vann að skýrslu til 

Félagsmálaráðuneytis til að meta þróun og áhrif atvinnuleysis og viðbrögð við því í 

Reykjavík. Velferðarsvið Reykjavíkurborgar greinir aukinn málafjölda og hafa þau mál 

sem voru í vinnslu frá janúar 2008 – janúar 2009  í vinnslu aukist um 17% í kjölfar 

efnahagskreppunnar (Félags- og Tryggingarmálaráðuneyti, 2009c).   

Atvinnuleysi fylgja minni fjárráð og draga þarf saman í rekstri heimilanna bæði fyrir 

þann atvinnulausa og fjölskyldu hans.   

 

2.3.2.  Félagslegar afleiðingar   
	  

Á margan hátt leiðir atvinnuleysi til missis á margan hátt og eru félagslegar afleiðingar 

þess ekki sístar. Samband við vinnufélaga og aðra sem tengjast starfinu og hafa jafnvel 

myndast á löngum tíma rofna. Einstaklingurinn skilgreinir sig oft út fá því starfi sem 

hann stundar. Oft missir sá atvinnulausi tengsl og félagsskap við vinnufélagana og hann á 

ekki lengur samleið með þeim (Jón Björnsson, 1994; Félags- og tryggingamálaráðuneyti 

2009a; Halldór S. Guðmundssonar, 2008); Þór Hauksson, 2008; Pétur Pétursson, 1994). 

Í rannsókn Halldórs S. Guðmundssonar (2008), Aftur til vinnu:  Þróun úrræða fyrir 

langtímaatvinnulausa kom fram að félagsleg tengsl þess atvinnulausa minnkuðu og 

tengsl við vini, maka og fjölskyldu urðu auk þess minni. Samkvæmt rannsókn Helenu 

Jónsdóttur (2009) um áhrif atvinnumissis á líðan í kjölfar hópuppsagna í bönkum í kjölfar 

bankahrunsins kemur fram að nokkur munur er á líðan karla og kvenna.   

Greinarmunur var gerður á líðan við atvinnumissi og svo aftur á tíma atvinnuleysis.  Í ljós 

kom að með félagslegum stuðningi væri hægt að draga að miklu leyti úr neikvæðum 

afleiðingum atvinnumissis. Rannsóknir Helenu Jónsdóttur (2008) og Halldórs S. 

Guðmundssonar (2008) komust að svipaðri niðurstöðu sem var að því meiri félagslegan 

stuðning sem hinn atvinnulausi hefur því minni líkur eru á neikvæðum afleiðingum.     

 

2.3.3  Áhrif atvinnuleysis á heilsu 
	  

Atvinnuleysi hefur mikil áhrif á heilsu einstaklinga sem getur jafnvel leitt til örorku. 

Ólafur O. Jónsson (1994) fjallar um viðbrögð við atvinnumissi.  Sjálfsmynd 

atvinnulausra skerðist og má líkja sorgarferlinu við fráfall ástvinar.  Sorgarkenning H 

Brenner frá Bandaríkjunum (sjá í Ólafur O. Jónsson, 1994) fjallar um að sorgarferlið sé í 

þremur stigum. Fyrst sé það efnahagslegur missir  honum geta fylgt líkamlegar og 

andlegar afleiðingar.  Vímuefnavandi og ofbeldi getur aukist í kjölfarið og ýmsum 

álagstengdum sjúkdómum fjölgar. Næsta þrep sorgarferilsins hefst þegar uppgötvast að 

atvinnuleysið geti varað í langan tíma með tilheyrandi minna fjármagni.  Einnig er áfall 

að missa félagsstöðu sína sem viðkomandi hafði fyrir atvinnuleysið.  Síðasta þrepið á sér 

stað innan fjölskyldunnar. Hinn atvinnulausi getur ekki á sama hátt og aðrir miðlað af 

atvinnureynslu til niðja sinna. Einnig koma til áhyggjur af því að seinni kynslóðir nái 

ekki að skapa  sér álíka lífsskilyrði og foreldrarnir.     

Atvinnuleysi getur valdið kvíða og þunglyndi og það getur síðan leitt til þess að þeir 

einstaklingar leita sér síður aðstoðar meðal annars hjá heilsugæslu (Sigurður Thorlacius 

og Stefán Ólafsson, 2008).   

Í sama streng tekur (Matthías Halldórsson, 2008) þegar hann fjallar um að ekki hafi orðið 

vart við fjölgun heimsókna til heilsugæslu vegna atvinnuleysis og telur ástæðuna 

mögulega vera vegna verri fjárhags hjá fólki.   

Heildarstaða ungra einstaklinga sem höfðu verið atvinnulausir í sex mánuði eða lengur og 

voru taldir þurfa sérstaka aðstoð voru rannsakaðir af Halldóri S. Guðmundssyni (2008)  í 

samstarfi við Vinnumálastofnun. Ungir einstaklingar sem taldir voru þurfa sérstaka 

aðstoð voru valdir af ráðgjöfum Vinnumálastofnunar og þegar samþykki þeirra fyrir 

þátttöku lá fyrir var lagður fyrir þá sjálfsmatslisti og þátttakendur áttu að benda á 

aðstandanda til að svara sambærilegum matslista. Rannsóknirnar sýndu að 

langtímaatvinnulausu einstaklingarnir höfðu undantekningarlaust lægra sjálfsmat og mátu 

aðstæður sínar erfiðari en aðstandendur þeirra.  Við þetta mat, greiningu og 

aðgerðir,virðist sem árangur hafi náðst og meirihluti þátttakenda var kominn til vinnu eða 

náms en eftir mislangan tíma. Þegar staða þessa hóps var könnuð aftur eftir fjögur ár kom 

í ljós að 92% þeirra höfðu farið af atvinnuleysisskrá (Halldór S. Guðmundsson, 2008).   

Félagsmálaráðuneytið stóð fyrir rannsókn í samráð við Samtök atvinnulausra, 

Alþýðusambands Íslands og fleiri árið 1993 (Guðbjörg A. Jónsdóttir og Stefán Ólafsson 

1993). Áramótin 1992-1993 var tekið 1000 manna úrtak úr þýði atvinnulausra og 

markmið rannsóknarinnar var að lýsa aðstæðum og högum atvinnulausra. Könnuð voru 

áhrif atvinnuleysis á heilsufar og andlega líðan þeirra sem var nýlunda hér á landi á 

þessum tíma. tíma. Alþjóðlegur spurningalisti sem notaður hafði verið erlendis og hafði 

verið lagaður að íslenskum aðstæðum kannaði afleiðingar atvinnuleysis á sjálfsmynd og 

persónuleika einstaklinga.     

Niðurstöðurnar leiddu í ljós að þátttakendur töldu heilsufar svipað og fyrir hálfu ári. 

Frekar voru nefnd fjárhagsvandræði og slæmt ástand í atvinnumálum, sem rót vandans en 

skynjuðu síður neikvæðar og líkamlega afleiðingar atvinnuleysis á heilsufar. 

 Svarendur fundu mest fyrir stöðugu álagi eða 35%. Svefnleysi var nefnt í 33% tilvika og 

þunglyndi og einbeitingarleysi hafði gert vart við sig hjá 28% þátttakenda. Kvartanir 

undan minnkandi sjálfstrausti komu fram hjá um 24% svarenda. Dagleg störf einstaklinga 

veittu minni ánægju og þeim fannst mikilvægi hlutverks síns minna. 22% fundu fyrir 

höfnun vegna atvinnuleysis og um 15% svarenda áttu erfiðara með að standa fyrir 

vandamálum sínum og leysa þau. Niðurstöður þessar gáfu sterklega til kynna að 

atvinnuleysi hefur mikil áhrif á andlega líðan, styrkleika og sjálfsmat einstaklinga 

(Guðbjörg A. Jónsdóttir og Stefán Ólafsson, 1993).   

Atvinnuleysi hefur áhrif á líkamlega heilsu einstaklinga sem og geðræna. Aukin neysla 

áfengis og tóbaks getur leitt til langvarandi heilsufarsvandamála. Slæm líðan lýsir sér 

oftast í þunglyndi og kvíða (Sigurður Thorlacius og Stefán Ólafsson, 2008; Halldór S. 

Guðmundsson, 2008). Jafnframt er meiri hætta á hegðunarerfiðleikum, einbeitingarskorti 

og andfélagslegri hegðun hjá langtímaatvinnulausum (Halldór S. Guðmundsson, 2008).   

Þegar samdráttur verður á vinnumarkaði og atvinnutækifærum fækkar er hætta á að fólk 

með skerta starfsgetu missi vinnu sína fyrst. Langtíma atvinnuleysi hefur áhrif á heilsufar 

einstaklinga og er því mikil hætta á að fjölgun verði í hópi öryrkja þegar atvinna minnkar.  

Nauðsynlegt er að bregðast fljótt við breyttum aðstæðum til að koma í veg fyrir að hópur 

fólks lendi í þeirri stöðu að verða öryrkjar og án atvinnu (Félags- og 

tryggingamálaráðuneyti, 2009a; Sigurður Thorlacius, Sigurjón B. Stefánsson og Stefán 

Ólafsson, 2004). Staða atvinnuleysis á hverjum tíma hefur áhrif á endurkomu öryrkja út á 

vinnumarkaðinn.   

Rannsóknir hafa sýnt að fáir snúa aftur til vinnu eftir örorkumat og líkur til þessa að 

einstaklingar festist í aðstæðum sínum sem öryrkjar aukast til muna á tímum 

atvinnuleysis (Sigurður Thorlacius og Tryggvi Þ. Herbertsson, 2005). Komið hefur fram 

að atvinnuleysi hefur áhrif á líkamlega og andlega líðan fólks. Heilsufar hefur áhrif á 

almenn lífsgæði og því mikilvægt  að sinna heilsufarsþáttum í atvinnuleysi. Auk þess 

leiðir verra heilsufar oft til örorku með miklum kostnaði fyrir samfélagið og er því 

mikilvægt að sinna þessum þætti vel.  (Nanna Bára Maríasdóttir 2010). 

 

2.3.4.  Áhrif atvinnuleysis á fjölskyldulíf  
	  

 Samskipti innan fjölskyldu þar sem atvinnuleysi er til staðar veldur að hlutverkaskipan 

verður önnur og hinn atvinnulausi missir hlutverk sitt sem skaffari.  Við tekjumissinn er 

ekki hægt að veita fjölskyldu sinni það sama og áður.  Breytingarnar gera öll samskipti 

viðkvæm og brothætt.  Minnkandi fjárhagur og breytt staða eykur álag í fjölskyldum og 

getur leitt til hjónaskilnaða eða sambandsslita, heimilisofbeldis og vanrækslu barna (Jón 

Björnsson, 1994). Í nóvember 2009 voru um tíu þúsund börn sem áttu atvinnulaust 

foreldri og báðir foreldrar um 360 barna voru atvinnulausir.  Um 5600 heimili voru með 

eina atvinnulausa fyrirvinnu og á tæplega um 250 heimilum voru báðar fyrirvinnur án 

vinnu (Þingskjal 714, 2009 – 2010).     

Mikil umræða hefur verið um viðbrögð þjóðfélagsins við atvinnuleysi. Algengt er að þau 

snúist um að veita hinum atvinnulausa og fjölskyldu hans stuðning til að höndla hið 

aukna álag sem atvinnuleysið veldur (Ólafur O. Jónsson, 1994; Félags- og 

tryggingamálaráðuneyti, 2009a). Félagsráðgjafar geta hentað vel til aðstoðar 

atvinnulausum þar sem markmiðið er að hafa heildarsýn yfir aðstæður þeirra og samhæfa 

þá aðstoð sem þarf hverju sinni.  Félagsráðgjafar búa yfir þekkingu í málefnum 

atvinnulausra.  Guðný B. Eydal (1993), félagsráðgjafi og kennari við Háskóla Íslands 

telur það skyldu samfélagsins að nýta þekkinguna atvinnulausum til hagsbóta.   

Samfélagslegur kostnaður vegna atvinnuleysis getur orðið mikill og áríðandi er að 

stofnanir og stjórnvöld vinni heildrænt að hag atvinnulausra. Framboð á menntun, ráðgjöf 

og starfsþjálfun til að auka færni og virkni er mikilvæg.    

Atvinnuleysi hefur mikil áhrif á unga einsstaklinga sem eru að byrja feril sinn á 

vinnumarkaði og því er mikilvægt að greina þann hóp sérstaklega (Nanna Bára 

Maríasdóttir 2010).  

2.4.  Hlutverk og verkefni Vinnumálastofnunar 
	  

Vinnumálastofnun heyrir undir velferðarráðherra og fer hún með yfirstjórn 

vinnumiðlunar í landinu, og daglega afgreiðslu Ábyrgðarsjóðs, Fæðingarorlofssjóðs og 

Atvinnuleysistryggingasjóðs. Auk þess rekur  Vinnumálastofnun níu þjónustuskrifstofur í 

samvinnu  við aðra þjónustuaðila um úrræði og vinnumarkaðsaðgerðir.  

Vinnumálastofnun starfar samkvæmt lögum nr 55/2006 um vinnumarkaðsaðgerðir og 

lögum nr 54/2006 um atvinnuleysistryggingar.   (Vinnumálastofnun e.d - a) 

Hlutverk vinnumálastofnunar er að: 

• Halda skrá yfir laus störf á  öllu landinu og miðla upplýsingum um þau til 

atvinnuleitenda. 

• Aðstoða atvinnurekendur við ráðningu starfsfólks og framboð á vinnuafli. 

• Skráning atvinnulausra, annast skipulag vinnumarkaðsúrræða s.s námskeið, 

starfsúrræði, ráðgjöf og atvinnutengd endurhæfing.  

• Útreikningar og greiðsla atvinnuleysisbóta. 

• Vinnumálastofnun fylgist með mannaflaþörfinni, framtíðarhorfur í 

atvinnugreinum og upplýsingaöflun um atvinnuástand í landinu.   

• Einnig sér Vinnumálastofnun um útgáfu og skráningu útlendinga á íslenskum 

vinnumarkaði og starfsmannaleigum. (Vinnumálastofnun, e.d-a) 

 

2.5.  Lágmarkslaun 
	  

Leitast var við að hafa til hliðsjónar lágmarksneysluviðmiðun og var notast við töflu frá 

heimasíðu umboðsmanns skuldara.  Þar eru neysluviðmið tekin með tilliti til þátta eins og 

matar, hreinlætisvara, tómstunda, fatnaðar, lækniskostnaðar og ýmis annar kostnaður og 

dregið saman hver neysluviðmiðin eru miðað við fjölskyldustærð. Gera þarf sérstaklega 

grein fyrir föstum liðum framfærslunnar eins og hita, dagvistun, húsaleigu, 

fasteignagjöldum og fleiru samkvæmt greiðsluseðlum. Miðað við töflu umboðsmanns 

skuldara, sem útfærð var þann 1.febrúar 2015, kom fram að framfærsluviðmið barnslauss 

einstaklings eru  r. 135.198,- eftir að greiddir hafa verið fastir liðir í framfærslu, svo sem 

rafmagn, hiti, dagvistun, húsaleiga, fasteignagjöld og fleira samkvæmt greiðsluseðlum.  

En fyrir einstakling með 1 barn er framfærsluviðmiðið kr. 182.918,-. (Umboðsmaður 

skuldara, e.d.) 

Í dag eru atvinnuleysisbætur miðað við að um 100% bótarétt sé að ræða kr. 178.823,- og 

vegna framfærsluskyldu hvers barns undir 18 ára eru greiddar kr. 7.153,- á mánuði.     

Ef um tekjutengdar bætur er að ræða geta þær hæst farið upp í kr. 281.909,- og hefur fólk 

rétt á þeim til þriggja mánaða miðað við óskerta atvinnuleysistryggingu. Það sem getur 

skert atvinnuleysisbætur eru t.d greiðslur frá Tryggingastofnun svo sem elli- og 

örorkulífeyrir og fjármagnstekjur en vaxtabætur teljast vera skattaafsláttur og skerða því 

ekki atvinnuleysistryggingar eða almannatryggingar. Tilfallandi tekjur tilkomnar vegna 

hlutastarfs geta haft áhrif á skerðingu atvinnuleysisbóta. Frítekjumark er kr. 59.047,- á 

mánuði (Vinnumálastofnun ,2014).E 

Skoðuð voru lágmarkslaun hjá nokkrum stéttarfélaganna og má nefna að lágmarkslaun  

hjá VR (byrjunarlaun) voru í janúar 2014  kr. 214.000,- (Verslunarmannafélag 

Reykjavíkur e.d.) og voru lágmarkslaun hjá Eflingu skoðuð og eru (byrjunarlaun) kr. 

201.317,-  og  ári síðar eru launin komin upp í  202.905 (Efling 2014). Guðbjartur 

Hannesson fyrrverandi félagsmálaráðherra (2010) sagði að það væri erfitt að lifa á 

lágmarkslaunum. Hann sagði nauðsynlegt að hækka lægstu laun til að fólk hefði einhvern 

hvata af því að vinna frekar en að þiggja bætur (Guðbjartur Hannesson, 2010). 

	     



	  

	  

	  32	  

3.  Viðhorfskönnun 
	  

Úrtaksstærð viðhorfskönnunar var 400 manns. Þar sem mikill fjöldi útlendinga er einnig 

á skrá Vinnumálastofnunar og Starfs og ekki allir sem tala eða skrifa íslensku var tekin sú 

ákvörðun að senda bara á þá atvinnuleitendur sem eru íslenskir að uppruna og hafa 

íslensku að móðurmáli. Svarmöguleikar  bárust inn á Fluidsurveys.com.  Notast var við 

megindlega aðferðarfræði, ásamt því sem hafður var til hliðsjónar „íslenski 

hvatningalistinn“ sem var listi  sem Arndís Vilhjálmsdóttir notaði í meistararitgerð sinni 

(Arndís Vilhjálmsdóttir, 2009). Spurningakönnun kemur fram í heild sinni í viðauka.   

 Könnunin var send í tölvupósti á starfsmann hjá Vinnumálastofnun og sá hann um að 

senda hana til þeirra félagsmanna sem eru á skrá Vinnumálastofnunar og Starfs. 

Fjórðungur  atvinnuleitenda (eða 25%) er í þjónustu hjá Starfi – vinnumiðlun sem er 

ráðgjafa og vinnumiðlunarþjónusta á vegum nokkurra stéttarfélaga, sem tóku yfir 

þjónustu við sína félagsmenn. Þessir einstaklingar skrá sig atvinnulausa með sama hætti 

og þeir sem eru í þjónustu Vinnumálastofnunar og fá greiðslur í gegnum greiðslustofu en 

eru í þjónustu Starfs hvað varðar ráðgjöf og vinnumiðlun (Karl Sigurðsson, munnleg 

heimild, 12. nóvember 2014).          

 
3.1.  Bakgrunnsupplýsingar og félagsleg staða atvinnuleitenda 
	  

Meðfylgjandi myndir lýsa ýmsum bakgrunnsupplýsingum og stöðu atvinnuleitanda. Send 

var viðhorfskönnun á 400 manns alls og voru 169 svör sem bárust. Það þýðir að um 

marktæka svörun er að ræða, þar sem svarhlutfallið var 42%.   

Viðhorfskönnunin sem gerð var verður allsstaðar með upplýsingum í prósentum, en sjá 

má litlar töflur undir þar sem einnig er hægt að lesa allt um fjölda svarenda.   

Útskýringatöflur verða ekki settar með stærri textatöflum, þar sem allar upplýsingar koma 

fram í einu þar.   

MYND	  2.	  KYN	  (SP1).	  

	  

Kyn	   Karlar	   Konur	   ósvarað	   Alls	  
Fjöldi	   65	   103	   1	   169	  

prósenta	   38%	   61%	   1%	   100%	  
 

Alls voru 169 manns sem svöruðu viðhorfskönnuninni og varð skiptingin  61%  konur á 

móti 38%  karla sem svöruðu viðhorfskönnuninni og þar af var einum aðila sem láðist að 

svara þessari spurningu.    

MYND	  3.	  ALDURSBIL	  (SP2)	  

	  

Aldur	   18	  -‐	  30	  ára	   31	  -‐	  40	  ára	   41	  árs	  og	  eldri	   Alls	  
Fjöldi	   40	   53	   76	   169	  

Prósenta	   24%	   31%	   45%	   100%	  
	  

Alls voru 169 manns sem svöruðu hvaða aldursbili þau væru á. Alls voru 45% 

atvinnulausra á aldrinum 41 árs og eldri. Næst var um að ræða fólk á aldursbilinu 31 – 40 

ára sem voru 31% svarenda og síðan yngsti aldurshópurinn fólkið á aldrinum 18 – 30 ára, 

sem voru alls 24% svarenda.  

MYND	  4.	  HJÚSKAPARSTAÐA	  (SP16)	  

	  

Hjúskaparstaða	   Einhleyp/	  einhleypur	   Í	  sambúð/gift/kvæntur	   Alls	  
Fjöldi	   66	   101	   167	  

Prósenta	   40%	   60%	   100%	  
	  

Þegar spurt var um hjúskaparstöðu fólks voru alls 167 manns sem svöruðu þeirri 

spurningu.  Skipting þeirra var giftir eða í sambúð voru alls 60% en þeir einhleypu voru 

40% alls.      

MYND	  5.	  MENNTUN	  (SP10)	  

	  

Menntun	   Grunnskólapróf	   Iðnmenntun	   Annað	  nám	  á	  framhaldsskólastigi	   Háskólanám	   Alls	  
Fjöldi	   36	   27	   43	   61	   167	  

Prósenta	   22%	   16%	   26%	   37%	   100%	  
	  

Spurt var um hvaða menntun fólk hefði og það beðið um að svara með hæstu prófgráðu.  

Alls voru 167 manns sem svöruðu þeirri spurningu.  Athygli vekur að alls voru 37% sem 

að höfðu lokið háskólanámi,  þeir sem höfðu lokið námi á framhaldsskólastigi voru  26 %  

og 16% sem höfðu lokið iðnmenntun.  Af 167 manns voru 22% sem höfðu lokið 

grunnskólaprófi.  Þetta segir okkur að alls hafa 131 aðili klárað eitthvað nám umfram 

grunnskólamenntun, sem er töluvert hátt hlutfall af heildinni eða alls 78%.   

MYND	  6.	  HEFUR	  ATVINNULEYSIÐ	  ORÐIÐ	  TIL	  ÞESS	  AÐ	  ÞÚ	  HEFUR	  ÍHUGAÐ	  AÐ	  FARA	  Í	  NÁM?	  (SP11)	  

	  

Hefur	  atvinnueysið	  
orðið	  til	  þess	  að	  þú	  

hefur	  íhugað	  að	  fara	  í	  
nám?	   Er	  í	  námi	  

Hef	  stundað	  
nám	  

samhliða	  
atvinnuleysi	  

Já	  miklar	  líkur	  á	  
því	  að	  ég	  láti	  
verða	  af	  því	  

Já,	  en	  
fremur	  
ólíklegt	  

Nei	  
hef	  
ekki	  

íhugað	  
slíkt	   Alls	  

Fjöldi	   5	   26	   40	   54	   38	   163	  
Prósenta	   3%	   16%	   25%	   33%	   23%	   100%	  

	  

Alls voru 163 manns sem svöruðu þessari spurningu. Alls voru 33% svarenda sem  sögðu 

að þeir hefðu íhugað að fara í nám, en það væri fremur ólíklegt. Alls var fjórðungur 

svarenda eða 25% sem sögðu að það væru miklar líkur á því að þeir myndu fara í skóla 

en 23% sögðust ekki hafa íhugað slíkt. Alls voru 16% svarenda sem höfðu stundað nám 

samhliða atvinnuleysi og 3% aðila sem voru í námi, þegar þessi könnun var gerð. Með 

hliðsjón af því hversu stór menntahópurinn var eða þeir sem höfðu stundað nám á 

framhaldsskólastigi, alls 131 manns, þá er skiljanlegt að 56%  fólks hafi ekki íhugað slíkt 

eða finnist það fremur ólíklegt að þau fari í nám. Þetta gæti jafnvel sýnt fram á að þau 

störf sem eru í boði í dag krefjast ekki þeirrar menntunar sem fólk er með. Því hægt að 

ímynda sér að fólk með mikla menntun taki ekki við viðkomandi störfum þó þau bjóðist, 

því það hæfi ekki þekkingu þeirra og kunnáttu. Annar möguleiki er sá að þeim sé kannski 

ekki einu sinni boðið uppá þau störf sem krefjast ekki menntunar þeirra. 

MYND	  7.	  BÚSETA	  (SP15)	  

	  

Búseta	   Eigin	  húsnæði	   Leiguhúsnæði	   Hjá	  foreldrum/ættingjum	   Annað,	  hvað?	   Alls	  
Fjöldi	   100	   42	   22	   4	   168	  

Prósenta	   60%	   25%	   13%	   2%	   100%	  
	  

Spurt var um búsetu fólks og voru alls 168 manns sem svöruðu þeirri spurningu. Stærsti 

hluti hópsins sem svaraði til um búsetu eða alls 60% bjuggu í eigin húsnæði. Fjórðungur 

eða 25% aðila voru að leigja og 13%  bjuggu hjá foreldrum eða ættingjum. Svo voru 2%  

sem að leigðu af foreldrum eða Búseta.   

MYND	  8.	  FJÖLDI	  FÓLKS	  Í	  HEIMILI	  (SP17)	  

	  

Heildarfjöldi	  í	  heimili	   Einn	   Tveir	   Þrír	   Fjórir	   Fimm	   Fleiri	   Alls	  
Fjöldi	   11	   47	   48	   28	   15	   5	   154	  

Prósenta	   7%	   31%	   31%	   18%	   10%	   3%	   100%	  
 
Alls svöruðu 154 manns spurningu 17 um fjölskyldustærð sína.   Stærsti hlutinn 

samanstendur af tveimur og þremur í heimili  eða 62 % eins og sjá má á mynd 8. Alls 

voru 7 %  sem bjuggu einir.     

3.2.  Atvinnuleysi – Afstaða og viðhorf 
	  

Í þessum kafla verður leitast við að svara hversu lengi viðkomandi hefur verið 

atvinnulaus og hvort viðkomandi fái aðrar tekjur en frá Vinnumálastofnun. Einnig var 

reynt að komast að því   hvaða viðmót atvinnulaust fólk fengi frá fólki almennt út af 

atvinnuleysi.   

	  

	  

MYND	  9.	  HVERSU	  LENGI	  HEFUR	  ÞÚ	  VERIÐ	  ATVINNULAUS?	  (SP4)	  

	  

Lengd	  atvinnuleysis	   0	  -‐	  6	  mánuði	   7	  -‐	  12	  mánuði	   13	  -‐	  18	  mánuði	   Meira	   Alls	  
Fjöldi	   71	   38	   39	   19	   167	  

Prósenta	   43%	   23%	   23%	   11%	   100%	  
	  

Þegar spurt var um hversu lengi fólk hafði verið atvinnulaust voru alls 167 manns sem 

svöruðu þeirri spurningu. Kom í ljós að flestir svarenda eða alls 66% höfðu verið 

atvinnulausir  í 0 – 12 mánuði. Þeir sem höfðu verið atvinnulausir í meira en ár voru 34% 

alls. Þar af voru 11% sem höfðu verið atvinnulausir lengur en í 18 mánuði. 

MYND	  10.	  HEFUR	  ÞÚ	  AÐRAR	  TEKJUR	  EN	  FRÁ	  VINNUMÁLASTOFNUN	  /	  STARFI?	  (SP14)	  

	  

Aðrar	  tekjur	  en	  frá	  Vinnumálastofnun	   Nei	   Já	   Ef	  já	  hvaðan?	   Alls	  
Fjöldi	   132	   2	   25	   159	  

Prósenta	   83%	   1%	   16%	   100%	  
	  

Þegar spurt var um hvort fólk hefði einhverjar aðrar tekjur en frá Vinnumálastofnun / 

Starfi voru alls 159 svör sem bárust. Í ljós kom að 17% svarenda voru einnig með tekjur 

annarsstaðar frá, svo sem frá Tryggingarstofnun, vegna hlutfalls örorku, barnabætur, 

meðlag, tekjur maka, hlutastarfa eða tilfallandi starfa sem skráð voru hjá 

Vinnumálastofnun.  Alls voru 83% aðila sem sögðust ekki hafa neinar aðrar tekjur.    

MYND	  11.	  FINNUR	  ÞÚ	  FYRIR	  NEIKVÆÐU	  VIÐMÓTI	  FRÁ	  FÓLKI	  VEGNA	  ÞESS	  AÐ	  ÞÚ	  ERT	  ATVINNULAUS?	  (SP18)	  

	  

Finnur	  þú	  fyrir	  neikvæðu	  
viðmóti	  frá	  fólki	  vegna	  þess	  

að	  þú	  ert	  atvinnulaus?	   Nei	   Já	   Alls	  
Fjöldi	   93	   69	   162	  

Prósenta	   57%	   43%	   100%	  
	  

Alls voru 162 sem svöruðu þessari spurningu. Þar af voru 57% aðila sem fundu ekki fyrir 

neikvæðu viðmóti frá fólki vegna þess að þeir voru atvinnulausir. En 43% fannst þeir 

finna fyrir einhverskonar neikvæðni í sinn garð.  	  

3.3.  Félagsleg virkni atvinnuleitenda 
	  

Í þessum kafla er leitast við að skoða félagslega virkni atvinnuleitenda og kanna hvort 

viðkomandi stundi líkamsrækt, tómstundastörf eða sinni einhverjum öðrum áhugamálum.  

Einnig er leitast við að sjá hvort fólk loki sig meira af með því að spyrja hversu oft 

viðkomandi hitti fólk að jafnaði.   

 

 

MYND	  12.	  STUNDAR	  ÞÚ	  LÍKAMSRÆKT,	  TÓMSTUNDASTÖRF	  EÐA	  ÖNNUR	  ÁHUGAMÁL?	  (SP12)	  

	  

Stundar	  þú	  einhverja	  
líkamsrækt,	  

tómstundastörf	  eða	  sinnir	  
öðrum	  áhugamálum?	   Nei	   Já	   Ef	  já	  hversu	  oft	  í	  viku?	   Alls	  

Fjöldi	   39	   35	   93	   167	  
Prósenta	   23%	   21%	   56%	   100%	  

	  

Spurt var um hvort að fólk stundaði líkamsrækt, tómstundastörf eða önnur áhugamál og 

alls voru 167 manns sem svöruðu þeirri spurningu. Í ljós kom að 23% stunduðu ekkert 

slíkt en alls voru 77%  af þeim sem voru spurðir í líkamsrækt, tómstundastörfum eða 

stunduðu önnur áhugamál. Einnig var hafður með opinn svarmöguleiki um að svara 

hversu oft viðkomandi stundaði líkamsræktina, tómstundastörfin eða áhugamálin og sést 

það á næstu mynd.   

MYND	  13.	  HVERSU	  OFT	  Í	  VIKU	  STUNDAR	  ÞÚ	  TÓMSTUNDASTÖRF	  EÐA	  LÍKAMSRÆKT?	  (SP12	  

	  

Ef	  já	  
hversu	  
oft	  í	  
viku?	   1	  sinni	   2	  sinnum	   3	  sinnum	   4	  sinnum	   5	  sinnum	   6	  sinnum	   7	  sinnum	   Oftar	   Annað	   Alls	  
Fjöldi	   3	   12	   25	   15	   14	   5	   9	   4	   6	   93	  

Prósenta	   3%	   13%	   27%	   16%	   15%	   5%	   10%	   4%	   6%	   100%	  
	  

Alls voru 93 manns sem svöruðu hversu oft þeir stunduðu, líkamsrækt, tómstundir eða 

önnur áhugamál. Flestir fóru í ræktina eða stunduðu tómstundastörf  einu sinni til fimm 

sinnum í viku eða 74% alls. Restin eða 25% aðilar stunduðu líkamsrækt, tómstundir eða 

líkamsrækt oftar en sex sinnum í viku.      

MYND	  14.	  HVERSU	  OFT	  HITTIR	  ÞÚ	  FÓLK	  AÐ	  JAFNAÐI?	  (SP13)	  

	  

Hversu	  oft	  hittir	  þú	  fólk	  að	  jafnaði?	   4	  -‐	  7	  sinnum	  í	  viku	   1	  -‐	  3	  sinnum	  í	  viku	   Sjaldnar	   Alls	  
Fjöldi	   104	   55	   8	   167	  

Prósenta	   62%	   33%	   5%	   100%	  
	  

Þegar spurt var um hversu oft fólk hitti annað fólk að jafnaði voru 167 aðilar sem svöruðu 

þeirri spurningu. Hugsanlega hefði verið hægt að orða þessa spurningu nákvæmar og 

öðruvísi, því líklegt er að misjöfn merking sé lögð í þessa spurningu.  Kom í ljós að 62% 

aðila hitta fólk að jafnaði fjórum til sjö sinnum í viku.  Þeir sem hitta fólk einu sinni til 

þrisvar sinnum í viku  voru 33 % og einungis voru 5% aðila eða 8 manns sem hittu fólk 

sjaldnar eins og kökurit að ofan sýnir.   

3.4. Þjónusta Vinnumálastofnunar (Virkni og viðhorf) 
	  

TAFLA	  2.	  HVAÐA	  ÚRRÆÐUM	  HEFUR	  ÞÚ	  TEKIÐ	  ÞÁTT	  Í	  HJÁ	  VINNUMÁLASTOFNUN	  /	  STARFI?	  (SP3)	  

Hvaða	  úrræðum	  hefur	  þú	  tekið	  þátt	  í	  hjá	  Vinnumálastofnun/	  
Starfi?	   %	   Fjöldi	  

Farið	  í	  starfsþjálfun	  í	  fyrirtækjum	  hjá	  sveitarfélögum	  eða	  
stofnunum	  (m.a	  Vinnandi	  vegur	  og	  Liðsstyrkur)	   9%	   12	  
Fengið	  almenna	  vinnu	  (ekki	  starfsþjálfunarsamningur)	  með	  aðstoð	  
Vinnumálastofnunar/Starfs.	   9%	   12	  
Gert	  Námssamning	  um	  lengra	  nám	  á	  framhalds-‐	  eða	  háskólastigi	  
(u.þ.b.	  2	  mánuðir	  +)	   10%	   14	  
Tekið	  þátt	  í	  styttri	  námskeiðum	  s.s	  hjá	  Símenntunarstöðvum	  
(tölvunámskeið,	  meirapróf,	  tungumálanámskeið	  o.fl)	   54%	   74	  
Sjálfboðaliðastörf	   4%	   6	  
Grunnúrræði(starfsleitarnámskeið,	  sjálfsstyrking	  o.fl).	  	   38%	   52	  
Annað,	  hvað?	  	  	   19%	   26	  
Fjöldi	  svarenda	  

	  
138	  

	  

138 manns svöruðu þessari spurningu (sjá í töflu 1) og átti að svara með öllum 

möguleikum, ef um fleira en eitt atriði var um að ræða. Alls höfðu 54% svarenda tekið 

þátt í styttri námskeiðum, s.s hjá Símenntunarmiðstöðvum (tölvunámskeið, meirapróf, 

tungumálanámskeið o.fl.) Hlutfall þeirra sem höfðu notað grunnúrræði 

(starfsleitarnámskeið, sjálfsstyrkingu og fleira þess háttar) var 38%. Alls höfðu 10% gert 

námssamning um lengra nám á framhalds- eða háskólastigi (u.þ.b. 2 mánuðir +). Hlutfall 

þeirra sem höfðu farið í starfsþjálfun í fyrirtækjum hjá sveitarfélögum eða stofnunum 

(m.a Vinnandi vegur og Liðsstyrkur)  var 9% og önnur 9% höfðu fengið almenna vinnu 

(ekki starfsþjálfunarsamning með aðstoð Vinnumálastofnunar/Starfs). Um 19% 

þátttakenda svöruðu opnu spurningunni „Annað, hvað?“ og má þá meðal annars nefna að 

nokkrir voru nýkomnir inn á atvinnuleysisskrá, þegar þeir gera þessa viðhorfskönnun, 

einhverjir voru í hlutastarfi og enn aðrir höfðu fengið tímabundið starf.   

TAFLA	  3.	  VANTAR	  EITTHVAÐ	  Í	  ÞJÓNUSTU	  VINNUMÁLASTOFNUNAR/	  STARFS	  SEM	  MYNDI	  HJÁLPA	  ÞÉR	  Í	  ATVINNULEIT?	  
(SP5)	  

Finnst	  þér	  eitthvað	  vanta	  í	  þjónustu	  
Vinnumálastofnunar/Starfs	  sem	  myndi	  hjálpa	  þér	  í	  
atvinnuleit?	  (Merkið	  við	  allt	  sem	  við	  á)	   %	   Fjöldi	  
Meiri	  /	  ítarlegri	  upplýsingar	  á	  heimasíðu	   18%	   21	  
Fleiri	  námskeið	  eða	  önnur	  úrræði	  í	  boði	   58%	   69	  
Meiri	  aðstoð	  við	  gerð	  ferilskrár	  og	  fleira	  í	  þeim	  dúr	   14%	   17	  
Meiri	  aðstoð	  ýmissa	  sérfræðinga,	  s.s	  ráðgjafa	  og	  sálfræðinga	   39%	   46	  
Annað,	  hvað?	   19%	   23	  
Fjöldi	  svarenda	  

	  
119	  

 

Þegar spurt var um hvort að fólki fyndist að eitthvað vantaði í þjónustu 

Vinnumálastofnunar / Starfs var það beðið um að merkja við alla svarmöguleika sem í 

boði voru (sjá í töflu 2). Þá kom fram að alls voru 119 manns sem svöruðu þeirri 

spurningu. Af þeim fjölda voru 58% sem töldu að það þyrfti fleiri námskeið eða einhver 

önnur úrræði. Þeir sem töldu að meiri aðstoð ýmissa sérfræðinga s.s ráðgjafa og 

sálfræðinga væri í boði voru 39% þátttakenda. Um 18% töldu að meiri eða ítarlegri 

upplýsingar vantaði á heimasíðu og 14% fannst að meiri aðstoð mætti veita við gerð 

ferilskrár og fleira í þeim dúr. Alls voru 19% aðila sem svöruðu opnu spurningunni 

„Annað, hvað?“ og kom m.a fram í þeirri upptalningu að þeim fannst ýmislegt vanta uppá 

í þjónustu hjá Atvinnumálastofnun, svo sem að þau mættu vera duglegri að senda svör til 

baka um hvort búið væri að ráða í ákveðin störf. Mörgum fannst vanta að borin væri fyrir 

þeim virðing og fannst vanta samvinnuþýðara umhverfi þar sem sá atvinnulausi kæmi 

ekki út eins og vondi karlinn. Fólk var ósátt við að ekki væri tekið tillit til þekkingar 

þeirra og reynslu þegar kæmi að námskeiðahaldi. Einnig var minnst á að erfitt væri að ná 

á starfsfólk og það væri allt of mikið sem þyrfti að framkvæma rafrænt, sem gæti reynst 

erfitt. Að sama skapi fékk Vinnumálastofnun hól fyrir vel unnin störf.   

3.5.  Virkni í atvinnuleit og afstaða til tekna og atvinnumöguleika 
	  

Í þessum kafla verður tekið fyrir hversu mikið atvinnuauglýsingar voru skoðaðar og 

hversu mörg störf hinn atvinnulausi hefur sótt um á síðustu 12 mánuðum. Hverju sækist 

fólk helst eftir þegar það sækir um starf? Eru það launin, áhugi á starfinu eða að 

fyrirtækið sé öruggt sem skiptir máli þegar sótt er um starf? Myndi viðkomandi hafna 

starfinu þar sem launin eru svipuð og atvinnuleysisbætur og að lokum var reynt að taka 

púlsinn á því hversu mikill launamismunurinn þyrfti að vera til að viðkomandi myndi 

samþykkja að fara á vinnumarkaðinn aftur.     

	  

MYND	  15.	  SKOÐAR	  ÞÚ	  MIKIÐ	  AF	  ATVINNUAUGLÝSINGUM?	  (SP7)	  

	  

Skoðar	  þú	  mikið	  af	  
atvinnuauglýsingum	   Já	   Nei	   Vil	  ekki	  svara	   Alls	  

Fjöldi	   153	   9	   5	   167	  
Prósenta	   92%	   5%	   3%	   100%	  

	  

Alls voru 167 manns sem svöruðu þessari spurningu.  Þar af voru 92% sem sögðust skoða 

mikið af atvinnuauglýsingum. Fimm prósent sögðust ekki skoða mikið af 

atvinnuauglýsingum  og 3% aðila vildu ekki svara. Þetta sýnir að flestir eru duglegir að 

skoða atvinnuauglýsingar og reyna að finna sér eitthvað til hæfis. 

92%	  

5%	  3%	  

Skoðar	  þú	  mikið	  af	  
atvinnuauglýsingum?	  	  

Já	  

MYND	  16.	  HVERSU	  MÖRG	  STÖRF	  HEFUR	  ÞÚ	  SÓTT	  UM	  Á	  SÍÐUSTU	  12	  MÁNUÐUM?	  (SP8)	  

	  

Hversu	  mörg	  störf	  
hefur	  þú	  sótt	  um	  á	  

síðustu	  12	  
mánuðum?	   1	  -‐	  5	  störf	   6	  -‐	  10	  störf	   11	  -‐	  15	  störf	   16	  -‐	  20	  störf	  

Annað,	  
hvað?	   Alls	  

Fjöldi	   25	   37	   25	   37	   42	   166	  
Prósenta	   15%	   22%	   15%	   22%	   25%	   100%	  

	  

Fjöldi svarenda voru 166 manns.  Eins og sjá  má á ofangreindri mynd kemur fram að 

fjórðungur aðila eða 25% svara annað. Í annað dálknum sem er opinn svarmöguleiki, 

kom fram að nokkuð margir voru nokkuð  nýlega komnir á skrá og var því ekki farið að 

reyna á þetta hjá þeim svo var hinn hlutinn sem var í annað dálknum og það voru þeir 

sem töldu sig hafa sótt um meira en 20 störf á þessum 12 mánuðum inni í þessari talningu. 

Eins og sjá má á þessu stöplariti er fólk duglegt að sækja um störf og reyna að koma sér á 

framfæri.    

TAFLA	  4.	  ÞEGAR	  ÞÚ	  LEITAR	  AÐ	  STARFI,	  HVERJU	  SÆKIST	  ÞÚ	  HELST	  EFTIR?	  (SP6	  –	  MERKJA	  ALLT	  SEM	  VIÐ	  Á)	  

Þegar	  þú	  leitar	  að	  starfi	  hverju	  sækist	  þú	  helst	  
eftir?	  	  (Merkið	  við	  allt	  sem	  við	  á.)	   %	   Fjöldi	  

Öryggi	  (þá	  er	  verið	  að	  meina	  að	  fyrirtæki	  gangi	  
vel	  og	  það	  séu	  ekki	  miklar	  mannabreytingar)	   49%	   82	  
Launum	   64%	   106	  
Sveigjanleika	  gagnvart	  einkalífi	  (t.d	  veikindi	  barna	  
ofl)	   33%	   55	  
Áhuga	  á	  starfinu	  sjálfu	   83%	   138	  
Nálægð	  við	  heimili	   45%	   74	  
Annað,	  hvað?	   7%	   11	  
Fjöldi	  svarenda	  

	  
166	  

	  

Alls voru 166 svör sem bárust og höfðu þátttakendur möguleika á að merkja við allt. 

Rannsakanda fannst athyglisvert að í fyrsta sæti settu  83% að það þyrfti að vera áhugi 

fyrir starfinu sjálfu. Í öðru sæti var sett að launin skiptu máli það voru alls 64%  sem 

svöruðu því. Í þriðja sæti var öryggi og þá var verið að meina að fyrirtæki gangi vel og 

það séu ekki miklar mannabreytingar. Þar voru alls 49% aðila sem svöruðu. Næst kom 

nálægð við heimili og þar voru 45% sem fannst það mikilvægt. Alls voru 33% sem vildu 

sveigjanleika gagnvart einkalífi (t.d veikindi barna og fleira).  

Alls voru  7%  sem svöruðu opnu spurningunni „Annað, hvað?“ og meðal þeirra svara 

sem komu frá þeim, var að þeir þyrftu að geta lifað af launum, að starfið myndi henta 

menntun, kunnáttu og sérfræðiþekkingu viðkomandi og einnig kom fram að virðing, 

vellíðan, góður starfsandi og sanngjarnir yfirmenn skipti miklu máli á vinnustað.     

TAFLA	  5.	  ERTU	  MEÐ	  ÁKVEÐNAR	  LAUNAKRÖFUR	  ÞEGAR	  ÞÚ	  SÆKIR	  UM	  STÖRF?	  	  (HÉR	  ER	  ÁTT	  VIÐ	  FYRIR	  SKATTA)	  (SP9)	  

Ertu	  með	  ákveðnar	  launakröfur	  þegar	  þú	  sækir	  
um	  störf?	  	  (Hér	  er	  átt	  við	  fyrir	  skatta)	   %	   Fjöldi	  

	     0	  -‐	  200.000	   3%	   5	  
201.000	  -‐	  300.000	   27%	   42	  
301.000	  -‐	  400.000	   31%	   49	  
401.000	  -‐	  500.000	   22%	   34	  
Meira?	  	  	   17%	   26	  
Alls	  	   100%	   156	  

	  

Launakröfur eru mismunandi en af þeim 156 sem svöruðu þessari spurningu var áberandi 

að meirihluti fólks gerir kröfur  um að fá 301.000 til 400.000 í laun fyrir skatta, eða alls 

31% svarenda. Alls gera 27% aðila kröfur um 201.000 – 300.000  og 22% gerir kröfur 

um 401.000 – 500.000. Alls voru 17 % sem vildu fá hærri laun en 500.000 og svo voru 

aðeins 3% aðila sem sætta sig við laun á bilinu 0 – 200.000 krónur.  Ef þetta væri skoðað 

með hliðsjón af fjölda fólks sem er í sambúð eða gift, gætu kröfur aðila um að fá 401.000 

– 500.00 þúsund eða meira alveg átt við þá sem eru einhleypir, sem voru alls 40%.  

MYND	  17.	  MYNDIR	  ÞÚ	  HAFNA	  ÞVÍ	  AÐ	  TAKA	  STARFI	  ÞAR	  SEM	  AÐ	  LAUNIN	  ERU	  SVIPUÐ	  OG	  ATVINNULEYSISBÆTURNAR?	  	  

	  

Myndir	  þú	  hafna	  því	  að	  
taka	  starfi	  þar	  sem	  launin	  

eru	  svipuð	  og	  
atvinnuleysisbæturnar?	  

Nei-‐	  ég	  myndi	  
taka	  starfið	  

Já	  ég	  myndi	  
hafna	  starfinu	  

Ef	  já	  að	  þú	  myndir	  
hafna	  starfinu,	  hversu	  
mikill	  þyrfti	  munurinn	  

að	  vera	  u.þ.b	  í	  
krónum	  talið	  til	  að	  þú	  
tækir	  starfinu	  frekar	  

en	  að	  vera	  á	  
atvinnuleysisbótum	   Alls	  

Fjöldi	   53	   24	   84	   161	  
Prósenta	   33%	   15%	   52%	   100%	  

 

Alls voru 161 aðilar  sem svöruðu spurningunni um hvort þau myndu hafna starfi þar sem 

launin eru svipuð og atvinnuleysisbæturnar. Í þessari spurningu kom einnig opinn 

svarmöguleiki sem var „ef já að þú myndir hafna starfinu, hversu mikill þyrfti munurinn 

að vera u.þ.b í krónum talið til að þú tækir starfinu frekar en að vera á 

atvinnuleysisbótum?“   Athyglisvert var að mati rannsakanda að alls 67 % aðila myndu 

hafna starfi ef launin væru mjög svipuð og atvinnuleysisbæturnar en 33%  sögðu að þau 

myndu taka starfið. Af þessum 67% aðilum sem sögðust myndu hafna starfinu voru 52% 

sem gáfu upp c.a þá launatölu sem þau þyrftu að fá til að taka starfinu í opna 

svarmöguleikanum.   

33%	  

67%	  

Myndir	  þú	  hafna	  því	  að	  taka	  starfi	  þar	  
sem	  að	  launin	  eru	  svipuð	  og	  
atvinnuleysisbæturnar?	  

Nei	  -‐	  ég	  myndi	  taka	  starfið	  

Já	  ég	  myndi	  hafna	  starfinu	  

MYND	  18.	  HVER	  ÞYRFTI	  LAUNAMUNURINN	  AÐ	  VERA	  Í	  KRÓNUM	  TALIÐ?	  (SP19)	  

	  

Hver	  þyrfti	  
launamunurinn	  

að	  vera	  í	  
krónum	  talið?	  

0	  -‐	  
50	  
þús
und	  

51	  -‐	  
100	  

þúsund	  

101-‐	  
150	  

þúsund	  

151	  -‐
200	  

þúsund	  

201	  –	  
250	  

þúsund	  

251	  -‐
300	  

þúsund	  

301-‐
350	  

þúsund	  

351	  
þúsund	  
eða	  
meira	   Alls	  

Fjöldi	   14	   22	   7	   12	   5	   4	   2	   18	   84	  
Prósenta	   17%	   26%	   8%	   14%	   6%	   5%	   2%	   21%	   100%	  

	  

Þegar spurt var um hver launamunurinn þyrfti að vera í krónum talið voru alls 84 aðilar 

sem svöruðu þeirri spurningu. Fólk sem taldi að það þyrfti að fá á bilinu 0-250.000 voru  

71% svarenda. Þeir sem vildu fá hærra en 251.000 voru 28% þeirra sem svöruðu 

spurningunni. Önnur opin svör sem komu fram voru að þeir þyrftu að geta lifað af 

þessum launum sem þeir fengju. Sumir nefndu að lágmarkslaunin þyrftu að vera a.m.k. 

tvisvar sinnum hærri en atvinnuleysisbætur og einhverjir höfðu  áhyggjur af því að ekki 

væri staða eða starf sem hentaði menntun viðkomandi. Rannsakandi fékk svo einn 

nokkuð áhugaverðan punkt sem kom frá einum af þessum aðilum og það var að fólk sem 

er með 15 – 20 ára reynslu að baki á vinnumarkaði ætti að hafa a.m.k. 400.000 krónur að 

lágmarki á mánuði en ekki stöðugt ef um nýjan starfsferil eða starf væri að ræða að fara 

alltaf aftur á byrjunarlaun. Enda er það stundum þannig að þegar að fólk er búið að vera 

lengi í sama starfi, þá er e.t.v. enginn möguleiki á hækkun, nema þessari föstu hækkun 

samkvæmt samningum. Svo kemur inn nýr starfsmaður og hann fer fram á hærri laun en 

eldri starfsmaður með sambærilegt starf og meiri reynslu, og nýi starfsmaðurinn fær hærri 

laun. Að vísu ætti hver og einn starfsmaður að sækjast eftir réttindum sínum og það helst 

árlega.    

4.  Umræður og ályktanir 
	  

Meginrannsóknarspurning þessa verkefnis var eftirfarandi: „Hvað myndi hvetja fólk til að 

fara aftur á vinnumarkað þegar það hefur farið á atvinnuleysisbætur“? Til grundvallar 

lágu einnig aðrar rannsóknarspurningar en í þessum kafla verða ræddar helstu niðurstöður 

rannsóknar og rannsóknarspurningum jafnframt svarað.  

 Er mismunur atvinnuleysisbóta og láglaunastarfa svo lítill að fólki finnst ekki taka því að 

vera að vinna? Hvert er menntunarstig fólks? Af hverju eru svona margir á 

atvinnuleysisskrá, þegar töluvert magn starfa eru laus?  

	  

4.1. Umræður um niðurstöður 
	  

Send var út viðhorfskönnun á 400 Íslendinga og þar af var fjórðungur skráður hjá Starfi 

vinnumiðlun. Úr varð að um marktæka svörun var að ræða  þar sem að alls svöruðu 42,25% 

aðila. Skipting kynja var 61% konur móti 38% karlar. Stærsti atvinnulausi hópurinn var á 

bilinu  41 árs og eldri og 31% voru á aldrinum 31 – 40 ára. Það sem vakti athygli 

rannsakanda var að 37% aðspurðra voru með háskólanám og alls voru 78% sem höfðu 

klárað nám umfram grunnskólamenntun. Því kom það rannsakanda ekki mikið á óvart að 

25% aðila töldu líklegt að þeir færu í nám út af atvinnuleysi en rúmlega helmingi eða 56% 

þeirra bjóst ekki við að fara í frekara nám. Búseta fólks skiptist þannig að 60% bjuggu í 

eigin húsnæði og 25% leigðu og 13% bjuggu hjá foreldrum og ættingum og alls voru 2 % 

sem leigðu af foreldrum eða Búseta. Algengasta fjölskyldustærðin var tveir til þrír í 

heimili eða 62% svarenda alls.  Alls voru 7% sem bjuggu einir.  Flestir svarenda eða 66% 

höfðu verið atvinnulausir frá 0 – 12 mánuðum og 11% höfðu verið atvinnulausir í meira 

en 18 mánuði.  83% aðila sögðust ekki hafa neinar aðrar tekjur en frá Vinnumálastofnun, 

en 17 % voru með tekjur vegna hlutfalls örorku, barnabætur, meðlag, tekjur maka, 

hlutastarfa eða tilfallandi starfa sem skráð voru hjá Vinnumálastofnun. 

Segja má að persónubundið er hvernig atvinnuleysi kemur fram hjá einstaklingi, snýr það 

að mörgum þáttum, svo sem kyni, aldri og aðstæðum hvers og eins á þeim tímapunkti 

þegar atvinnuleysið skellur á.  Atvinnuleysi veldur því að samdráttur tekna getur verið 

verulegur, sjálfsvirðing og sjálfsmat minnkar og miklar breytingar geta orðið á 

fjölskyldulífinu. Þetta getur einnig leitt til heilsutaps hjá fólki, bæði líkamlega og andlega. 

(Halldór S. Guðmundsson, 2008; Halldór K. Júlíusson, 1994) 

Þegar samanburður er gerður við fólk með atvinnu,  koma frekar fram einkenni um 

framtaksleysi,  þunglyndi, kvíða og eirðarleysi  hjá þeim sem eru atvinnulausir.(Jón 

Sigurður Karlsson 1992) 

Einnig kom rannsakanda á óvart hversu duglegt fólk var að stunda líkamsrækt, 

tómstundir og áhugamál eða alls 77% svarenda á meðan eingöngu 23% stunduðu ekkert 

slíkt. Rannsakanda fannst lítið eða ekkert benda til þess að fólk væri að einangra sig 

vegna atvinnuleysis, því samkvæmt niðurstöðum rannsóknarinnar voru flestir eða 95% 

sem sögðust hitta fólk á bilinu 1 sinni til 7 sinnum í viku. Aðeins voru 5% sem að sögðust 

hitta fólk sjaldnar. Rannsakandi fann engar rannsóknir sem gerðar hafa verið um hversu 

margir atvinnulausir stundi tómstundir líkamsrækt eða önnur áhugamál. En rannsakandi 

fann upplýsingar í lokaverkefni Þóru Ingimundardóttur(2010) þar sem fram kemur að 

árið 2001 hafi Evrópusambandið stofnað nefnd til að rannsaka félagslega einangrun. 

Mælivídd félagslegrar einangrunar eru menntun, heilsa, fátækt og atvinnuleysi (Dennis 

og Guio, 2003). Þessir þættir geta allir haft áhrif á hvern annan.  Andlegri heilsu 

einstaklings sem missir vinnunna, hrakar, ef hann missir vinnu og getur valdið því að 

hann lifi undir fátækramörkum. Þetta getur orðið til þess að félagslegum athöfnum 

fækkar og getur leitt til félagslegrar einangrunar. Langtímaatvinnuleysi og fátækt getur 

haft áhrif á fjölskyldu, hjónaband, vini og önnur skyldmenni. (Ofak o.fl., 2006).  

Fólk var almennt duglegt að skoða atvinnuauglýsingar og voru alls 92% sem sögðust 

skoða mikið af atvinnuauglýsingum. 5% skoðuðu ekki mikið af atvinnuauglýsingum og 3% 

vildu ekki svara. Rannsakandi telur að fólk almennt sé nokkuð duglegt að skoða laus störf 

til að reyna að finna eitthvað við sitt hæfi.   

Þegar spurt var hvort það vantaði eitthvað í þjónustu Vinnumálastofnunar/Starfs? 

Svöruðu 58% að það þyrfti fleiri námskeið eða önnur úrræði. Þeir sem töldu að meiri 

aðstoð ýmissa sérfræðinga, s.s ráðgjafa og sálfræðinga væru í boði voru 39% alls.  18% 

töldu að ítarlegri upplýsingar vantaði á heimasíðu og 14% fannst að mikið vantaði uppá í 

þjónustu Atvinnumálastofnunar, svo sem að þeir mættu vera duglegri að senda svör til 

baka um hvort búið væri að ráða í ákveðin störf. Margir aðilar sem voru á skrá 

Vinnumálastofnunar/Starfs  kvörtuðu um að ekki væri borin næg virðing fyrir þeim og 

fannst vanta samvinnuþýðara umhverfi.  Fólki fannst vanta að tekið væri tillit til 

þekkingar þeirra og reynslu, þegar kæmi að námskeiðahaldi.  Þeim fannst erfitt að ná í 

starfsfólk og oft sem þurfti að framkvæma hlutina rafrænt. En jafnframt fékk 

Vinnumálastofnun hól fyrir vel unnin störf.   

Þegar spurt var að hverju sækist  þú helst eftir þegar fólk sækir um starf. Kom í ljós að  

83% svarenda fannst að það þyrfti að vera áhugi fyrir starfinu sjálfu. Í öðru sæti kom 

fram að launin skiptu máli og það voru alls 64% sem svöruðu því.  Í þriðja sæti var 

öryggi og þá var verið að meina að fyrirtæki gengi vel og það væru ekki miklar 

mannabreytingar og alls svöruðu 49% aðila því.  45% kusu nálægð við heimili og 33% 

vildu sveigjanleika gagnvart einkalífi (t.d veikindi barna og fleira).  7% svöruðu með 

annað, og þar sem um var að ræða opinn svarmöguleika þá komu þar fram eftirfarandi 

svör:  Að hægt væri að lifa af launum, starfið myndi henta menntun, kunnáttu og 

sérfræðiþekkingu viðkomandi og einnig kom fram að almenn virðing, vellíðan, góður 

starfsandi og sanngjarnir yfirmenn skipta miklu máli á vinnustað.  

Þetta passar við þarfakenningar þeirra Maslows (1954) og Alderfer (1969), sem héldu því 

fram að þörfum sé raðað frá hinum lægstu grunnþörfum til hinna hærri þarfa eins og 

þörfina fyrir viðurkenningu.  Maslow segir fólk vera hvatt áfram af fimm grunnþörfum 

sem eru líffræðilegar þarfir, öryggisþarfir, félagslegar þarfir, þarfir tengdar viðurkenningu 

og að lokum þarfir tengdar sjálfsbirtingu. Samkvæmt kenningum Maslows þá virkar 

píramídinn þannig að þegar neðstu þörfinni er fullnægt þá tekur sú næsta við. Ekki er 

hægt að komast í æðra stig fyrr en búið er að fullnægja viðkomandi stigi.  Aftur á móti 

endurbætti Aldefer kenningu Maslows, með því að fækka möguleikum og segja að 

grunnþarfirnar séu aðeins þrjár talsins, en ekki fimm eins og kenning Maslows.  Þarfirnar 

samkvæmt Alderfer eru tilvistarþörf (e. Existence), tengslaþörf, (e. Relatedness) og 

vaxtaþörf (e. Growth).  Tilvistarþörfin felur í sér þörfina fyrir húsaskjól, fæði og öryggi.  

Þetta samsvarar fyrsta og öðru þrepi grunnþarfa samkvæmt Maslow, þ.e. líkamlegar- og 

öryggisþarfir.  Tengslaþörfin, samkvæmt Alderfer, felur í sér þörfina til þess að eiga í 

samskiptum við aðra, finna fyrir eftirtekt og öryggi.  Þetta samsvarar fjórða þrepi hjá 

Maslow, félagsþörf.  Að lokum er það vaxtaþörfin, samkvæmt Alderfer, en í henni felst 

persónulegur þroski einstaklingsins. Þetta samsvarar fjórða og fimmta stigi í 

þarfakenningu Maslows, þ.e. viðurkenningaþörf og sjálfsbirtingu (Hughes o.fl., 2006).  

Alderfer gerir ráð fyrir því að hegðun einstaklinga sé hvött áfram af fleiri en einni þörf í 

einu. Einstaklingur getur til að mynda keppst við að leysa verkefni á framúrskarandi hátt, 

þó að tilvistarþörfin sé ekki fullkomlega uppfyllt. Alderfer og Maslow eru þó m.a 

sammála um það að grunnþarfirnar skipti mestu máli, þar til þeim er nokkuð vel fullnægt.  

Þegar spurt var um hverjar launakröfur fólks væru þegar sótt væri um starf, kom í ljós að  

31% svarenda gerir kröfur um 301.000 – 400.000.  27% aðila gerðu kröfur um 201.000 -

300.000 og 22% gerir kröfur um 401.000 – 500.000.  3% aðila sættu sig við laun á bilinu 

0 – 200.000 

Það sem kom rannsakanda verulega á óvart var að 67% aðila sögðust myndu hafna starfi 

ef launin væru mjög svipuð atvinnuleysisbótum en 33% sögðu að þau myndu taka starfið.   

Í sömu spurningu var einnig opinn svarmöguleiki, þar sem spurt var já ef þú myndir 

hafna starfinu, hversu mikill þyrfti launamunurinn að vera í krónum talið til að taka 

starfinu?  Alls voru 84 manns sem svöruðu þessari spurningu  og voru 71% sem taldi að 

það þyrfti að fá á bilinu 0 – 250.000.  Þeir sem vildu fá hærra en 251 þúsund voru alls 28% 

aðila.  Svo var líka opinn svarmöguleiki í þessari spurningu og þá komu svör eins og að 

fólk þyrfti að lifa af þessum launum sem þeir fengju.  Sumir nefndu að lágmarkslaunin 

þyrftu að vera  a.m.k helmingi hærri en atvinnuleysisbætur. Að lokum voru einhverjir 

aðilar sem höfðu ekki eins miklar áhyggjur af laununum en töldu að ef ekki væri staða 

eða starf sem hentaði menntun viðkomandi, þá væru þeir ekki að taka því. Reyndar kom 

upp líka einn skemmtilegur punktur um að fólk sem væri með 15 – 20 ára reynslu á 

vinnumarkaði ætti að hafa hærri laun, miðað við reynslu.   

Leitast var við að hafa til hliðsjónar lágmarksneysluviðmiðun og var notast við töflu frá 

heimasíðu umboðsmanns skuldara.(ums.is 2015)  Þar eru neysluviðmið tekin með tilliti 

til þátta eins og matar, hreinlætisvara, tómstunda, fatnaðar, lækniskostnaðar og ýmis 

annar kostnaður og dregið saman hver neysluviðmiðin eru miðað við fjölskyldustærð. 

Gera þarf sérstaklega grein fyrir föstum liðum framfærslunnar eins og hita, dagvistun, 

húsaleigu, fasteignagjöldum og fleiru samkvæmt greiðsluseðlum. Miðað við töflu 

umboðsmanns skuldara, (ums.is)  sem útfærð var þann 1.febrúar 2015, kom fram að 

framfærsluviðmið barnslauss einstaklings eru  kr. 135.198,- eftir að greiddir hafa verið 

fastir liðir í framfærslu, svo sem rafmagn, hiti, dagvistun, húsaleiga, fasteignagjöld og 

fleira samkvæmt greiðsluseðlum. Fyrir einstakling með 1 barn er framfærsluviðmiðið kr. 

182.918,-. (ums.is 2015).  Þessu til samanburðar má nefna að í dag eru 

atvinnuleysisbætur miðað við að um 100% bótarétt sé að ræða kr. 178.823,- og vegna 

framfærsluskyldu hvers barns undir 18 ára eru greiddar kr. 7.153,- krónur á mánuði. 

Lágmarkslaun hjá VR (byrjunarlaun) eru 214.000 (Verslunarmannafélag Reykjavíkur 

2014) og byrjunarlaun hjá Eflingu eru kr 201.317,-(Efling 2014).  Launin frá 

stéttarfélögunum eru öll miðuð við fyrir skatta. Guðbjartur Hannesson fyrrverandi 

félagsmálaráðherra (2010) sagði nauðsynlegt að hækka lægstu laun til að fólk hefði 

einhvern hvata af því að vinna frekar en að þiggja bætur. Félagsmálaráðherra fyrrverandi 

sagði það áhyggjuefni að fólk hefði meiri hvata af því að þiggja bætur heldur en vinna 

(Guðbjartur Hannesson, 2010). 

Höfundur telur að það sé brýnt að skoða af hverju svona margir eru skráðir á 

atvinnuleysisbætur á meðan að tugir starfa sem eru láglaunastörf eru í boði? Er það vegna 

þess að mismunur á atvinnuleysisbótum og láglaunastörfum er svo lítill að fólki finnst 

ekki taka því að vera að vinna? Er þetta vegna auka gjaldaliða, sem fólk gæti orðið fyrir 

með því að þurfa að koma sér á milli staða? Er það tíminn sem fólk hefur með fjölskyldu 

og vinum? Er þetta vegna þess að fólk kemst upp með að vera á atvinnuleysisbótum og  

þiggja vinnu sem kemur ekki fram á neinum skattheimtuseðlum? Þetta eru hlutir sem 

hægt er að velta fyrir sér og gætu bæði skilað af sér ýmsum tækifærum fyrir ríki og 

sveitarfélög hvað gjaldheimtu og útgjöld þeirra varðar. Þetta verkefni birtir nokkurs konar 

yfirlit yfir stöðuna í dag en ljóst er að marga þætti mætti skoða frekar í stærri og ítarlegri 

rannsóknum og bera saman við svipuð málefni 

4.2.  Hagnýtt gildi niðurstaðna 
	  

Viðhorfskönnunin hefur hagnýtt gildi fyrir Vinnumálastofnun að því leyti að hægt er að 

nýta viðhorfskönnunina sem viðbót við úrræði hjá atvinnulausum.  

Fyrir Vinnumálastofnun gæti þetta verið tæki til að nota til að sjá hvort einhverjar 

breytingar verða á næstu mánuðum, þar sem þeir hafa verið að breyta ýmsu, meðal annars 

að stytta þann tíma sem að fólk getur verið á atvinnuleysisbótum. Einnig mætti nýta 

niðurstöðurnar til að sjá viðhorf þeirra og hvort það verði breytingar á og fólk fari í meiri 

mæli að skella sér í nám, eða hverjar verða kröfur fólks til launa.  

Annað hagnýtt framlag verkefnisins er að varpa ljósi á viðhorf og afstöðu atvinnulausra 

sem getur gefið stjórnvöldum leiðir til að bæta hag þeirra. Hagnýtt gildi niðurstaðna gæti 

einnig nýst í tenglsum við menntun, því stór hluti fólks sem var á skrá hjá 

Vinnumálastofnun/ Starfi voru vel menntað fólk.  Alls voru 78% aðila sem voru með 

menntun á framhaldsskólastigi eða háskólastigi en eingöngu 22% aðila sem voru 

eingöngu með grunnskólamenntun. Með því að fylgjast með þessu hlutfalli væri hægt að 

bera saman þessar niðurstöður við framboð lausra starfa og athuga hvort að það vanti 

fleiri störf sem myndu krefjast hærra menntunarstigs. Væri vel menntaður maður tilbúinn 

að vinna í starfi sem krefðist ekki menntunar ef það væru sanngjörn laun í boði? Hvað eru 

sanngjörn laun?  Menntun hefur áhrif á hversu mikil laun maður telur að maður eigi að 

hafa. Þeim mun menntaðari sem einstaklingurinn er, þá er líklegra að viðkomandi geri 

kröfur um hærri laun á þeim forsendum að námslán sem tekin hafi verið á námstímanum 

þurfi að greiða tilbaka. Rannsakandi telur að með þessari könnun sé aðeins meira hægt að 

rýna í hver staða fólks er í dag og hvað fólk þarf að hafa sem viðmiðunarlaun, til að geta 

lifað af í þessu þjóðfélagi í dag.  

Hagnýtt gildi þessarar könnunar getur óneitanlega komið stéttarfélögum sem eru sífellt að 

berjast fyrir réttindum sinna félagsmanna að góðu gagni, sér í lagi við að skoða afstöðu 

fólks til launakjara á vinnumarkaði. 

 

  



	  

	  

	  61	  

4.3.  Lokaorð – Hugmyndir að frekari rannsóknum og verkefnum 
	  

Við vinnslu þessa verkefnis vöknuðu margar áleitnar spurningar sem vert væri að skoða í 

frekari rannsóknum. Hægt væri að rannsaka hvað gerir það að verkum að fólki finnst 

betra að vera á atvinnuleysisbótum en að þiggja láglaunastörf.  

• Er það út af aðstoð frá sveitarfélögum, eins og t.d húsaleigubætur og 

viðbótarhúsaleigubætur, sem eru tekjutengdar?  

• Er það af því að meðlagsgreiðendur fá meiri slaka ef þeir eru ekki með starf en ef 

þeir eru með starf, ef þeir eru að greiða með fleira en einu barni?  

• Er það út af „hlunnindum“ sem eru kannski frekar aðstoðað með, ef maður er ekki 

með starf?   

• Er þetta af því að fólk sér sjálfu sér fært að vera heima með börnin sín og sjá um 

uppeldi þeirra sjálfur?  

• Getur verið að hægt væri fyrir nemendur, fræðiaðila og aðila vinnumarkaðar að 

skoða hvort að menntun og launakröfur fari saman?  

• Ásamt því sem láglaunastörf og menntun geti haft eitthvað að segja þegar kemur 

að ráðningum fólks?  

• Er aukin háskólamenntun farin að segja til sín varðandi skort á áhugaverðum 

störfum?  

Hægt væri einnig að skoða fylgni á milli menntunar og atvinnuleitar – annað hvort frekari 

tölfræðirannsóknir eða djúpviðtöl við menntað fólk v.s minna menntað, hvort peningaleg 

eða innri hvatning skiptir máli hvað varðar starfshvatningu osfrv. Einnig væri hægt að 

kanna viðhorf til atvinnuleysis. Skoða mætti þessi málefni út frá svartri vinnu og ýmislegt 

fleira kemur til greina. Ekki var farið út í að setja inn útreikninga á launaseðlum hjá 

atvinnulausum og hjá aðila sem væri í láglaunastarfi sem gæti verið gaman að setja upp 

og skoða. Ekki voru heldur skoðuð mál um hvernig húsaleigubætur virka gagnvart 

aðilum sem eru atvinnulausir, en húsaleigubætur eru miðaðar við tekjutengingu og eru 

skattfrjálsar.  Bara það eitt og sér myndi þýða að betra væri að vera á atvinnuleysisbótum, 

til að fá hærri greiðslur, þar sem að munar um hverja krónuna hvað tekjutengingu varðar.  

Einnig rak höfundur augun í það að ekki hafa viðmiðunarmörk hjá þeim sem fá 

félagsþjónustu verið hækkuð og væri það verðugt að það væri skoðað og gæti jafnvel rétt 

úr kútnum hjá mörgum, þar sem að margir eru yfir viðmiðunarmörkin til að fá 

viðbótarhúsaleigubætur.  

Það hefur verið áhugavert fyrir rannsakanda að skoða þetta málefni sem hann þekkir af 

eigin raun og geta lagt eitthvað af mörkum til þess að auka skilning á viðfangsefninu. Það 

er von höfundar að þessi skoðun hans geti orðið til einhvers gagns fyrir þá hagsmunaaðila 

sem tengjast rannsóknarefninu og hugsanlega rannsakendur sem vilja kafa dýpra og 

skoða fleiri sjónarhorn.  Höfundur hefur allavega lært heilmikið af þessari vegferð og 

fengið nýja eða breytta sýn á viðfangsefnið í nokkrum atriðum.  

5. VIÐAUKAR 
	  

  5.1  Spurningakönnun  ásamt  kynningarbréfi    
	  

Ég heiti Jónína Ingibjörg Gerðarsdóttir og er nemandi við Háskólann á Bifröst.  Ég er að 

gera viðhorfskönnun fyrir lokaritgerð mína.  Ritgerðin fjallar um hvað er hægt að gera til 

að auðvelda fólki að komast út á vinnumarkaðinn sem fyrst aftur eftir að það hefur misst 

vinnuna.  Könnunin er lögð fyrir hóp atvinnuleitenda hjá Vinnumálastofnun og Starfi.  

Mikilvægt er að fá svör frá sem flestum svo niðurstöður könnunarinnar verði sem 

áreiðanlegastar.  Vinsamlegast svarið eftir því sem ykkur finnst réttast.  Fyrirfram þakkir 

fyrir þátttökuna.    

1. Hvort ertu? 

• Karl 

• Kona 

2. Ertu á aldursbilinu 

• 18-30 ára 

• 31-40 ára 

• 41árs eða eldri 

3. Hvaða úrræðum hefur þú tekið þátt í hjá Vinnumálastofnun/ Starfi? 

(Merkið við allt sem við á) 

• Farið í starfsþjálfun í fyrirtækjum hjá sveitarfélögum eða stofnunum (m.a 

Vinnandi vegur og Liðsstyrkur) 

• Fengið almenna vinnu (ekki starfsþjálfunarsamningur) með aðstoð 

Vinnumálastofnunar/ Starfs 

• Gert námssamning um lengra nám á framhalds- eða háskólastigi (u.þ.b. 2 

mánuðir +) 

• Tekið þátt í styttri námskeiðum s.s hjá Símenntunarmiðstöðvum 

(tölvunámskeið,  meirapróf, tungumálanámskeið o.fl.) 

• Sjálfboðaliðastörf 

• Grunnúrræði (starfsleitarnámskeið, sjálfsstyrking o.fl) 

• Annað, hvað ?   

4. Hversu lengi hefur þú verið atvinnulaus? 

• 0 – 6 mánuði 

• 7 – 12 mánuði 

• 13-18 mánuði 

• Meira? 

5. Finnst þér eitthvað vanta í þjónustu Vinnumálastofnunar / Starfs sem myndi 

hjálpa þér í atvinnuleit?  (Merkið við allt sem við á.) 

• Meiri/ ítarlegri upplýsingar á heimasíðu 

• Fleiri námskeið eða önnur úrræði í boði 

• Meiri aðstoð við gerð ferilskrár og fleira í þeim dúr 

• Meiri aðstoð ýmissa sérfræðinga, s.s ráðgjafa og sálfræðinga 

• Annað, hvað? 

6. Þegar þú leitar að starfi hverju sækist þú helst eftir? (Merkið við allt sem við 

á.)  

• Öryggi (þá er verið að meina að fyrirtæki gangi vel og það séu ekki miklar  

mannabreytingar) 

•  Launum 

• Sveigjanleika gagnvart einkaífi (t.d veikindi barna o.fl) 

•  Áhuga á starfinu sjálfu 

•  Nálægð við heimili 

•  Annað, hvað? 

7. Skoðar þú mikið af atvinnuauglýsingum? 

• Já 

• Nei 

• Vil ekki svara 

8. Hversu mörg störf hefur þú sótt um á síðustu 12 mánuðum? 

• 1 – 5 störf 

• 6 – 10 störf 

• 11 – 15 störf 

• 16 – 20 störf 

• Annað, hvað? 

9. Ertu með ákveðnar launakröfur, þegar þú sækir um störf?  (Hér er átt við 

fyrir skatta). Á bilinu ... 

• 0 – 200.000 

• 201.000  – 300.000 

• 301.000 – 400.000 

• 401,000 – 500.000 

• Meira?   

10. Hvaða menntun ertu með? (Svaraðu með hæstu prófgráðu) 

• Grunnskólapróf 

• Iðnmenntun 

• Annað nám á framhaldsskólastigi 

• Háskólanám 

11. Hefur atvinnuleysið orðið til þess að þú hefur íhugað að fara í nám? 

• Er í námi 

• Hef stundað nám samhliða atvinnuleysi 

• Já miklar líkur á því að ég láti verða af því 

• Já, en fremur ólíklegt 

• Nei hef ekki íhugað slíkt 

12. Stundar þú einhverja líkamsrækt, tómstundastörf eða sinnir öðrum    

áhugamálum? 

• Textasvar sem fólk svarar sjálft. 

13. Hversu oft hittir þú fólk að jafnaði? 

• 4 – 7 sinnum í viku 

• 1 – 3 sinnum í viku 

• Sjaldnar 

14. Hefur þú aðrar tekjur en frá Vinnumálastofnun? 

• Nei 

• Já 

• Ef já hvaðan? 

15. Býrð þú í: 

• Eigin húsnæði 

• Leiguhúsnæði 

• Hjá foreldrum / ættingjum 

• Annað, hvað?   

16. Ertu 

• Einhleyp/ einhleypur 

• Í sambúð/gift/kvæntur 

17. Hvað eruð þið mörg í heimili að þér meðtöldum/ meðtaldri? 

• Textasvar sem fólk  svarar sjálft. 

18. Finnur þú fyrir neikvæðu viðmóti frá fólki vegna þess að þú ert atvinnulaus? 

• Nei 

• Já 

19. Myndir þú hafna því að taka starfi þar sem að launin eru svipuð og  

atvinnuleysisbæturnar? 

• Nei ég myndi taka starfið 

• Já ég myndi hafna starfinu 

• Ef já að þú  myndir hafna starfinu, hversu mikill þyrfti munurinn að vera í 

u.þ.b krónum talið til að þú tækir starfinu frekar en að vera á 

atvinnuleysisbótum? 

  

 
 

 


